К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Коми Республикаын наградаяс да ошкӧмъяс йылысь»
Коми Республикаса Оланпас збыльмӧдан мераяс йылысь
«Коми Республикаын наградаяс да ошкӧмъяс йылысь» Коми Республикаса Оланпас збыльмӧдӧм могысь шуа:
1. Вынсьӧдны:
1) «Почёта гражданин» Коми Республикаса медвылыс почёт ним сетан пӧрадоксӧ да условиеяссӧ 1 №-а содтӧд серти;
2) Коми Республикаса уджвывса геройлысь медвылыс почёт ним сетан пӧрадоксӧ да условиеяссӧ 2 №-а содтӧд серти;
3) «Коми Республикаса бать-мам слава» орден да «Челядьӧс бура быдтӧмысь» Коми Республикаса медаль сетан пӧрадоксӧ да условиеяссӧ 3 №-а содтӧд серти;
4) Коми Республикаса почёт нимъяс сетан да Коми Республикаса почёт грамота сетан пӧрадоксӧ да условиеяссӧ 4 №-а содтӧд серти;
5) Коми Республикаса нимъяс сетан, Коми Республикаса отличие пасъяс, «Коми Республикалӧн лача» Коми Республикаса пас сетан пӧрадоксӧ да условиеяссӧ 5 №-а содтӧд серти;
6) «Уджсикасын медбур» Коми Республикаса почёт пӧв вылӧ портретъяс ӧшӧдан пӧрадоксӧ да условиеяссӧ 6 №-а содтӧд серти;
7) Коми Республикаса Юралысьлӧн дипломӧн, Коми Республикаса Юралысьлӧн дона козинӧн, Коми Республикаса Юралысьлӧн аттьӧалӧмӧн ошкан пӧрадоксӧ да условиеяссӧ 7 №-а содтӧд серти;
8) Коми Республикаса Юралысьлӧн награднӧй плакеткаӧн ошкан пӧрадоксӧ да условиеяссӧ 8 №-а содтӧд серти;
9) Коми Республикаса почёт небӧглӧн образецсӧ да сійӧс нуӧдан пӧрадоксӧ 9 №-а содтӧд серти;
10) «Почёта гражданин» морӧсвывса паслысь образецсӧ да сійӧс опишитӧмсӧ да «Почёта гражданин» Коми Республикаса медвылыс почёт ним сетӧм йылысь эскӧданпаслысь образецсӧ 10 №-а содтӧд серти;
11) «Коми Республикаса уджвывса герой» морӧсвывса паслысь образецсӧ да сійӧс опишитӧмсӧ да Коми Республикаса уджвывса геройлысь Коми Республикаса медвылыс почёт ним сетӧм йылысь эскӧданпаслысь образецсӧ 11 №-а содтӧд серти;
12) «Коми Республикаса бать-мам слава» орденлысь образецсӧ да сійӧс опишитӧмсӧ да сы дорӧ эскӧданпаслысь образецсӧ 12 №-а содтӧд серти;
13) «Челядьӧс бура быдтӧмысь» Коми Республикаса медальлысь образецсӧ да сійӧс опишитӧмсӧ да сы дорӧ эскӧданпаслысь образецсӧ 13 №-а содтӧд серти;
14) «Коми Республика водзын торъя заслугаясысь» морӧсвывса паслысь, «Коми Республикаса нимӧдана уджалысь» морӧсвывса паслысь образецсӧ да сійӧс опишитӧмсӧ да Коми Республикаса почёт ним сетӧм йылысь эскӧданпаслысь образецсӧ 14 №-а содтӧд серти;
15) Коми Республикаса почёт грамоталысь образецсӧ 15 №-а содтӧд серти;
16) «Коми Республикаса почёта уджалысь» морӧсвывса паслысь образецсӧ да сійӧс опишитӧмсӧ да Коми Республикаса ним сетӧм йылысь эскӧданпаслысь образецсӧ 16 №-а содтӧд серти;
17) «Коми Республика водзын заслугаясысь» морӧсвывса паслысь образецсӧ да сійӧс опишитӧмсӧ да сы дорӧ эскӧданпаслысь образецсӧ 17 №-а содтӧд серти;
18) «Коми Республикалы зэв бура служитӧмысь» морӧсвывса паслысь образецсӧ да сійӧс опишитӧмсӧ да сы дорӧ эскӧданпаслысь образецсӧ 18 №-а содтӧд серти;
19) «Уджын повтӧмлун» морӧсвывса паслысь образецсӧ да сійӧс опишитӧмсӧ да сы дорӧ эскӧданпаслысь образецсӧ 19 №-а содтӧд серти;
20) «Добровольчество сӧвмӧдӧмӧ пай пуктӧмысь» морӧсвывса паслысь образецсӧ да сійӧс опишитӧмсӧ да сы дорӧ эскӧданпаслысь образецсӧ 20 №-а содтӧд серти;
21) «Коми Республикалӧн лача» Коми Республикаса паслысь образецсӧ да сійӧс опишитӧмсӧ да сы дорӧ эскӧданпаслысь образецсӧ 21 №-а содтӧд серти;
22) Коми Республикаса Юралысьлӧн дипломлысь образецсӧ 22 №-а содтӧд серти;
23) Коми Республикаса Юралысьлӧн дона козинӧн ошкӧм йылысь эскӧдангижӧдлысь образецсӧ 23 №-а содтӧд серти;
24) Коми Республикаса Юралысьлӧн аттьӧалӧмлысь образецсӧ 24 №-а содтӧд серти;
25) Коми Республикаса Юралысьлысь награднӧй плакетка опишитӧмсӧ 25 №-а содтӧд серти;
26) Награда (ошкӧм) сетӧм вылӧ награднӧй листлысь формаяссӧ 26 №-а содтӧд серти;
27) Коми Республикаса канму (мукӧд) награда сетан протоколлысь формасӧ 27 №-а содтӧд серти.
2. Вӧзйыны организацияяслы, кӧні уджалӧны йӧз, кодъяслы сетӧма Коми Республикаса медвылыс почёт нимъяс, Коми Республикаса почёт нимъяс, кодъяслы сетӧма Коми Республикаса почёт грамота, Коми Республикаса отличие пасъяс, кодъяслысь портретъяссӧ ӧшӧдӧма «Уджсикасын медбур» Коми Республикаса почёта пӧв вылӧ, кодъясӧс ошкӧма Коми Республикаса Юралысьлӧн дипломӧн, Коми Республикаса Юралысьлӧн дона козинӧн либӧ Коми Республикаса Юралысьлӧн аттьӧалӧмӧн, видлавны индӧм йӧзӧс организацияяслӧн сьӧм тшӧт весьтӧ премируйтны позянлун.
3. Тшӧктыны Коми Республикаса Юралысьлӧн Администрациялы сетны тайӧ Индӧдсӧ збыльмӧдӧмкӧд йитчӧм гӧгӧрвоӧдӧмъяс.
4. Лыддьыны вынтӧмӧн Коми Республикаса Юралысьлысь ӧткымын индӧд 28 №-а содтӧдын индӧм лыддьӧг серти.
5. Тайӧ Индӧдыс вынсялӧ сійӧс официальнӧя йӧзӧдӧмсянь дас лун кольӧм мысти, положениеяс кындзи, кутшӧмъяслы тайӧ пунктса мӧд – нёльӧд абзацъясӧн урчитӧма мӧд вынсялан кадколаст.
«Коми Республика водзын торъя заслугаясысь» морӧсвывса паслӧн образец да сійӧс опишитӧм, «Коми Республикаса нимӧдана уджалысь» морӧсвывса пас, кутшӧмъясӧс вынсьӧдӧма тайӧ Индӧдӧн (тайӧ Индӧд дорӧ 14 №-а содтӧд), «Коми Республикаса почёта уджалысь» морӧсвывса паслӧн образец да сійӧс опишитӧм, кутшӧмъясӧс вынсьӧдӧма тайӧ Индӧдӧн (тайӧ Индӧд дорӧ 16 №-а содтӧд), вынсялӧны 2022 вося косму тӧлысь 1 лунсянь.
Тайӧ Индӧдлӧн 4 пунктыс вынсялӧ тайӧ Индӧдсӧ официальнӧя йӧзӧдӧмсянь дас лун кольӧм бӧрын, «Коми Республикаса нимӧдана уджалысь» морӧсвывса паслӧн образец да сійӧс опишитӧм, кутшӧмъясӧс вынсьӧдӧма «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (водзӧ – Коми Республикаса Юралысьлӧн 2011 во ода-кора тӧлысь 27 лунся 84 №-а Индӧд) (12 №-а содтӧд), «Коми Республика водзын торъя заслугаясысь» морӧсвывса паслӧн образец да сійӧс опишитӧм, кутшӧмъясӧс вынсьӧдӧма Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (13 №-а содтӧд), «Коми Республикаса почёта уджалысь» морӧсвывса паслӧн образец да сійӧс опишитӧм кындзи, кутшӧмъясӧс вынсьӧдӧма Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (16 №-а содтӧд).
«Коми Республикаса нимӧдана уджалысь» морӧсвывса паслӧн образец да сійӧс опишитӧм, кутшӧмъясӧс вынсьӧдӧма Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (12 №-а содтӧд), «Коми Республика водзын торъя заслугаясысь»  морӧсвывса паслӧн образец да сійӧс опишитӧм, кутшӧмъясӧс вынсьӧдӧма Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (13 №-а содтӧд), «Коми Республикаса почёта уджалысь» морӧсвывса паслӧн образец да сійӧс опишитӧм, кутшӧмъясӧс вынсьӧдӧма Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (16 №-а содтӧд), лоӧны вынтӧмӧн 2022 вося косму тӧлысь 1 лунсянь.
6. Урчитны, мый тайӧ Индӧдлӧн вынсялан лунсянь 2022 во косму тӧлысь 1 лунӧдз:
1) йӧзлы, кодъяслы сетӧма «Коми Республикаын наградаяс да ошкӧмъяс йылысь» Коми Республикаса Оланпасын 3 статьялӧн 5 пунктса 1-4 пунктувъясын индӧм Коми Республикаса почёт нимъяс, сетӧны «Коми Республика водзын торъя заслугаясысь» морӧсвывса пас, кутшӧмлысь образецсӧ да кутшӧмӧс опишитӧмсӧ вынсьӧдӧма Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (13 №-а        содтӧд);
2) йӧзлы, кодъяслы сетӧма «Коми Республикаса нимӧдана уджалысь» Коми Республикаса почёт ним, сетӧны «Коми Республикаса нимӧдана уджалысь» морӧсвывса пас, кутшӧмлысь образецсӧ да кутшӧмӧс опишитӧмсӧ вынсьӧдӧма Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (12 №-а содтӧд);
3) йӧзлы, кодъяслы сетӧма «Коми Республикаын наградаяс да ошкӧмъяс йылысь» Коми Республикаса Оланпасын 4 статьялӧн 1 пунктын индӧм Коми Республикаса почёт нимъяс, сетӧны «Коми Республикаса почёта уджалысь» морӧсвывса пас, кутшӧмлысь образецсӧ да кутшӧмӧс опишитӧмсӧ вынсьӧдӧма Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (16 №-а содтӧд).
Коми Республикаса Юралысь                                                                 В. Уйба
Сыктывкар 
2022 вося урасьӧм тӧлысь 9 лун
12 №
ВЫНСЬӦДӦМА
Коми Республикаса Юралысьлӧн
2022 во урасьӧм тӧлысь 9 лунся 12 №-а Индӧдӧн
(1 №-а содтӧд)
«Почёта гражданин» 
Коми Республикаса медвылыс почёт ним сетан
ПӦРАДОК ДА УСЛОВИЕЯС
1. Тайӧ Пӧрадокыс да условиеясыс ладмӧдӧны «Почёта гражданин» Коми Республикаса медвылыс почёт ним (водзӧ – медвылыс почёт ним) сетӧмкӧд йитчӧм юалӧмъяссӧ.
2. Медвылыс почёт нимсӧ сетӧны ӧтчыдысь вонас да сетӧны сійӧс моз тӧлысь 22 лунӧ – Коми Республикалӧн лунӧ.
3. Вылыс почёт нимсӧ вӧзйӧны сетны Коми Республикаын муниципальнӧй районлӧн, муниципальнӧй кытшлӧн либӧ кар кытшлӧн меставывса асвеськӧдлан органъяс (водзӧ – меставывса асвеськӧдлан органъяс) асланыс кӧсйӧм серти либӧ награда сетны вӧзйысь Коми Республикаса канму власьт органлӧн, Коми Республикаса мукӧд канму органлӧн, организацияса коллективлӧн ходатайство подув вылын (водзӧ – награда сетны вӧзйысьяс).
4. Йӧзлы, кодъяслӧн эмӧсь вештытӧм дисциплинарнӧя мыждӧмъяс, либӧ кодъяслӧн эм вештытӧм либӧ бырӧдтӧм судимосьт, либӧ кодъяс серти панӧма уголовнӧй делӧ либӧ нуӧдсьӧ служебнӧй прӧверка, медвылыс почёт нимсӧ оз вӧзйыны сетны.
5. Награда сетны вӧзйысьяс оформитӧны йӧзлы, кодъяслы вӧзйӧны сетны медвылыс почёт ним, награда сетны (ошкыны) вӧзъян награднӧй листсӧ «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧд дорӧ 26 №-а содтӧдын индӧм 1 №-а форма серти (водзӧ – награднӧй лист). Награднӧй листсӧ гижӧны печатнӧя, сэні оз позь вӧчны торксьылӧмъяс да веськӧдӧмъяс.
Награднӧй листын мортлӧн характеристикаын, кодлы вӧзйӧны сетны медвылыс почёт нимсӧ, петкӧдлӧны сылысь заслугаяссӧ, уджӧ либӧ службаӧ пай пуктӧмсӧ да стӧч шедӧдӧмторъяссӧ да мукӧд тӧдмӧг, кутшӧмъяс сетӧны позянлун подулалӧмӧн донъявны индӧм мортлысь Коми Республикаӧс социальнӧя, экономическӧя, политическӧя да культурнӧя сӧвмӧдан, Айму доръян да канмулысь видзчысянлунсӧ могмӧдан могъяс збыльмӧдӧмӧ пай пуктӧмсӧ, мукӧд шедӧдӧмторсӧ.
Награда сетны вӧзйысьяс асьныс кывкутӧны награднӧй листын гижӧм тӧдмӧгъяслӧн стӧчлун да збыльлун вӧсна.
6. Организацияясса директоръяслӧн сӧветъясӧн веськӧдлысьяслы, юрнуӧдысьяслы, найӧс вежысьяслы, медыджыд экономистъяслы да юралысь бухгалтеръяслы медвылыс почёт ним сетны вӧзъян награднӧй лист дорӧ содтӧны:
1) став тшупӧда сьӧмкудйӧ организацияӧн вот мынтӧм йылысь вот органысь справка;
2) справка сы йылысь, мый организациялӧн уджалысьяс водзын удждон мынтӧм серти уджйӧзыс абу;
3) организациялӧн бӧръя 3 воысь финансово-экономическӧй петкӧдласъяслӧн динамика йылысь справка.
7. Награднӧй листын лӧсялана гижӧдъясӧн оформитӧны Коми Республикаын муниципальнӧй районлӧн, муниципальнӧй кытшлӧн либӧ кар кытшлӧн меставывса администрацияса, Коми Республикалӧн олӧмӧ пӧртысь власьт органса юралысьлӧн (юрнуӧдысьлӧн) сӧгласуйтӧмъяс мортлӧн, кодлы вӧзйӧны сетны медвылыс почёт ним, удж отрасльлы лӧсялӧм серти.
8. Меставывса асвеськӧдлан органъяс ӧнія волӧн рака тӧлысь 1 лунысь оз сёрджык сетӧны медвылыс почёт ним сетны вӧзйӧмсӧ (Коми Республикаса Юралысьлӧн ним вылӧ письмӧӧн) тайӧ Пӧрадоклӧн да условиеяслӧн 6 пунктын индӧм награднӧй лист да справкаяс содтӧмӧн (организацияясса сӧветъяслӧн директоръяслы, юрнуӧдысьяслы, найӧс вежысьяслы, медыджыд экономистъяслы да юралысь бухгалтеръяслы медвылыс почёт ним сетны вӧзйигӧн) (водзӧ – награднӧй документъяс) Коми Республикаса Юралысьлӧн Администрацияӧ (водзӧ – Администрация).
9. Администрация видлалӧ награднӧй документъяссӧ налӧн воан лунсянь 20 уджалан лун чӧжӧн.
10. Награднӧй документъяс видлалан бӧртасъяс серти Администрация тайӧ Пӧрадоклӧн да условиеяслӧн 9 пунктын индӧм кадколастӧ бӧр сетӧ награднӧй документъяссӧ меставывса асвеськӧдлан органӧ бӧр сетан помкаяссӧ индӧмӧн сэк, кор:
1) урчитӧма, мый медвылыс почёт ним сетны вӧзйӧм мортлӧн награднӧй документъясын тӧдмӧгъясыс абу стӧчӧсь;
2) награднӧй документъясыс оз лӧсявны тайӧ Пӧрадоклӧн да условиеяслӧн 5-7 пунктъясса корӧмъяслы;
3) награднӧй документъяссӧ сетӧма тайӧ Пӧрадоклӧн да условиеяслӧн 8 пунктын индӧм кадколастысь сёрджык;
4) медвылыс почёт ним сетны вӧзйӧм мортлӧн эмӧсь  вештытӧм дисциплинарнӧя мыждӧмъяс, либӧ вештытӧм либӧ бырӧдтӧм судимосьт либӧ сы серти панӧма уголовнӧй делӧ либӧ служебнӧй прӧверка.
11. Меставывса асвеськӧдлан орган вермӧ выль пӧв сетны Администрацияӧ награднӧй документъяссӧ тайӧ Пӧрадоклӧн 10 пунктса 1 да 2 пунктувъясын индӧм бергӧдан помкаяссӧ бырӧдӧм бӧрын тайӧ Пӧрадоклӧн да условиеяслӧн 8 пунктын индӧм кадколастысь оз сёрджык.
12. Сэк, кор Администрацияын награднӧй документъяс видлалан периодӧ вежсьӧны медвылыс почёт ним сетны вӧзйӧм мортлӧн биографиякӧд йитчӧм тӧдмӧгъясыс (мӧд чинӧ индӧм, уджысь мездӧм, ов вежӧм, оланін вежӧм, сылӧн кувсьӧм да мукӧдтор), а сідзжӧ сэк, кор тайӧ мортлы индӧма дисциплинарнӧя мыждӧм либӧ сы серти панӧма уголовнӧй делӧ либӧ служебнӧй прӧверка, меставывса асвеськӧдлан органлы да (либӧ) награда сетны вӧзйысьлы дзик пыр колӧ гижӧмӧн юӧртны та йылысь Администрацияӧ (письмӧ, факсимильнӧй юӧр да мукӧдтор) тайӧ пунктын индӧм лоӧмторъяссӧ эскӧдысь документъяс сетӧмӧн. 
13. Сэк, кор тайӧ Пӧрадоклӧн да условиеяслӧн 10 пунктӧн урчитӧм награднӧй документъяссӧ бӧр сетан помкаясыс абуӧсь, награднӧй документъяссӧ видлалӧ Коми Республикаса наградаяс серти комиссия (водзӧ – Комиссия) Администрацияӧ налӧн воан лунсянь 45 лун чӧжӧн Коми Республикаса наградаяс серти комиссия йылысь положениеӧн урчитӧм пӧрадокын, кутшӧмӧс вынсьӧдӧма «Коми Республикаса наградаяс серти комиссия да Коми Республикаса Юралысьлысь ӧткымын индӧд вынтӧмӧн лыддьӧм йылысь» Коми Республикаса Юралысьлӧн 2019 во тӧвшӧр тӧлысь 31 лунся 6 №-а Индӧдӧн (2 №-а содтӧд).
14. Комиссия примитӧ мортлы медвылыс почёт ним сетӧм йылысь либӧ медвылыс почёт ним сетны вӧзйӧмын ӧткажитӧм йылысь Коми Республикаса Юралысьлы вӧзйӧм йылысь подулалӧм помшуӧм.
15. Администрация ӧнія волӧн рака тӧлысь 25 лунысь оз сёрджык ыстӧ Коми Республикаса ӧтйӧза палатӧ медвылыс почёт ним сетӧм вылӧ кандидатураяс индан юалӧм серти йӧзкотырлысь видзӧдлассӧ тӧдмалӧм да видлалӧм могысь йӧзкӧд ӧтув видлалӧмъяс нуӧдӧм йылысь шыӧдчӧм, кытчӧ пырӧ медвылыс почёт ним сетны вӧзйӧм йӧз йылысь юӧр.
Йӧзкӧд ӧтув видлалӧм бӧрын Коми Республикаса ӧтйӧза палата дасьтӧ кывкӧрталан документ (сёрнигижӧд), кытчӧ пыртӧны медвылыс почёт ним сетны вӧзйӧм быд морт серти йӧзкотырлысь видзӧдлассӧ тӧдмалан бӧртасъяссӧ, да ыстӧ сійӧс Администрацияӧ ода-кора тӧлысь 15 лунысь оз сёрджык.
16. Коми Республикаса Юралысь ӧнія волӧн ода-кора тӧлысь 20 лунӧдз ыстӧ Коми Республикаса Каналан Сӧветӧ видлалӧм вылӧ документъяс, кытчӧ пыртӧма медвылыс почёт ним сетны вӧзйӧм йӧз йылысь юӧр, да Коми Республикаса ӧтйӧза палаталысь кывкӧрталан документ (сёрнигижӧд), кутшӧмӧс индӧма тайӧ Пӧрадоклӧн да условиеяслӧн 15 пунктса мӧд абзацын.
Коми Республикаса Каналан Сӧвет видлалӧ медвылыс почёт ним сетӧм вылӧ кандидатураяссӧ Коми Республикаса Каналан Сӧветӧн урчитӧм пӧрадокын да ыстӧ вӧзйӧмъяссӧ Коми Республикаса Юралысьлы.
17. Коми Республикаса Юралысь индӧ медвылыс почёт ним сетӧм вылӧ кандидатураяссӧ Коми Республикаса Каналан Сӧветлысь вӧзйӧмъяссӧ да Комиссиялысь рекомендацияяссӧ тӧд вылӧ босьтӧмӧн.
18. Медвылыс почёт ним сетӧм йылысь йӧзӧдӧны Коми Республикаса Юралысьлысь индӧд, кутшӧмӧс колӧ официальнӧя публикуйтны.
19. «Почёта гражданин» морӧсвывса пас да медвылыс почёт ним сетӧм йылысь эскӧданпассӧ (водзӧ – медвылыс почёт ним сетӧм йылысь документъяс) кыпыда сетӧ Коми Республикаса Юралысь либӧ сылӧн тшӧктӧм серти да сылӧн нимсянь мӧд морт награда сетӧм мортлы аслыс медвылыс почёт ним сетӧм йылысь Коми Республикаса Юралысьлысь индӧд йӧзӧдӧмсянь 60 лунысь оз сёрджык. Сэк, кор медвылыс почёт нимсӧ сетӧны мортлӧн кувсьӧм бӧрын, медвылыс почёт ним сетӧм йылысь документъяссӧ кыпыда сетӧны мортлӧн, кодлы наградасӧ сетӧма кувсьӧм бӧрас, наследникъяслы.
Сэк, кор медвылыс почёт ним сетӧм йылысь документъяссӧ тайӧ пунктса медводдза абзацын индӧм кадколастӧ сетны позянлуныс абу, йӧз, кодъяслы тшӧктӧма сетны медвылыс почёт ним сетӧм йылысь документъяссӧ тайӧ пунктса медводдза абзацын индӧм кадколаст помасьӧм бӧрын мунысь лунсянь 10 лун чожӧн бӧр сетӧны найӧс Администрацияӧ помкаяссӧ индӧдӧмӧн, кутшӧмъяс вӧсна эз збыльмӧдны тшӧктӧмсӧ.
20. Медвылыс почёт ним сетӧм йылысь документъяс сетӧм йылысь лӧсьӧдӧны Коми Республикаса канму (мукӧд) награда сетӧм йылысь сёрнигижӧд «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧдлӧн 27 №-а содтӧдын индӧм форма серти.
Сёрнигижӧдсӧ кырымалӧ медвылыс почёт ним сетӧм йылысь документъяс сетысь морт, сійӧс вынсьӧдӧны печатьӧн да кырымалан лунсянь 5 лун чӧжӧн ыстӧны Администрацияӧ.
21. Йӧз йылысь тӧдмӧгъяссӧ, кодъяслы сетӧма медвылыс почёт ним, пыртӧны Коми Республикаса почёт небӧгӧ медвылыс почёт ним сетӧм йылысь Коми Республикаса Юралысьлысь индӧд лэдзан лунсянь 30 лун чӧжӧн. Коми Республикаса почёт небӧг нуӧдӧмсӧ могмӧдӧ Администрация сійӧс нуӧдан пӧрадок серти, кутшӧмӧс вынсьӧдӧма «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧдӧн (9 №-а содтӧд).
22. Сэк, кор медвылыс почёт ним сетӧм вылӧ мортӧс вӧзйӧм могысь пыртӧм награднӧй документъясын аддзӧма, мый тӧдмӧгъясыс абу збыльӧсь, кутшӧмъяс вӧсна тайӧ мортсӧ награда сетны вӧзйӧмыс подулавтӧм, Коми Республикаса Юралысь Комиссиялӧн подулалӧм вӧзйӧм серти лэдзӧ тайӧ морт серти медвылыс почёт ним сетӧм йылысь Коми Республикаса Юралысьлысь индӧд дугӧдӧм йылысь (Коми Республикаса Юралысьлӧн индӧдӧ вежсьӧм пыртӧм йылысь) индӧд.
«Почёта гражданин» морӧсвывса пассӧ да медвылыс почёт ним сетӧм йылысь эскӧданпассӧ, кутшӧмъясӧс сетӧмаӧсь мортлы, код серти лэдзӧма награда сетӧмсӧ дугӧдӧм йылысь Коми Республикаса Юралысьлӧн помшуӧм, колӧ бӧр сетны Комиссияӧ.
23. «Почёта гражданин» морӧсвывса пас да (либӧ) медвылыс почёт ним сетӧм йылысь эскӧданпас воштӧм дырйи медвылыс почёт ним сетӧм йылысь документъяссӧ бӧр оз лӧсьӧдны. Та дырйи мортлы, кодлы сетӧма медвылыс почёт нимсӧ, сылӧн аслас заявление подув вылын, кӧні индӧма медвылыс почёт ним сетӧм йылысь документъяс воштан помкаяссӧ, Комиссияӧ татшӧм заявление воан лунсянь 30 лун чӧжӧн Комиссия сетӧ Комиссияӧн урчитӧм образец серти медвылыс почёт ним сетӧм йылысь справка.
24. Пырджык медвылыс почёт нимсӧ сетӧны вонас 3-ысь абу унджык мортлы.
25. Медвылыс почёт нимсӧ сетӧны лӧсяна финансӧвӧй во вылӧ Коми Республикаса республиканскӧй сьӧмкудйын индӧм медшӧр могъяс вылӧ урчитӧм сьӧм мындаын.
ВЫНСЬӦДӦМА
Коми Республикаса Юралысьлӧн
2022 во урасьӧм тӧлысь 9 лунся 12 №-а Индӧдӧн
(2 №-а содтӧд)
Коми Республикаса уджвывса геройлысь
Коми Республикаса медвылыс почёт ним сетан
ПӦРАДОК ДА УСЛОВИЕЯС
1. Тайӧ Пӧрадокыс да условиеясыс ладмӧдӧны Коми Республикаса уджвывса геройлысь Коми Республикаса медвылыс почёт ним сетӧмкӧд йитчӧм юалӧмъяссӧ (водзӧ – Уджвывса Геройлысь ним).
2. Уджвывса геройлысь нимсӧ сетӧны вонас ӧтчыдысь да сійӧс сетӧны 1 Май – Тулыс да Удж нимӧдан гаж пасйигӧн. 
3. Уджвывса геройлысь нимсӧ вӧзйӧны сетны Коми Республикаын муниципальнӧй районлӧн, муниципальнӧй кытшлӧн либӧ кар кытшлӧн меставывса асвеськӧдлан органъяс, Коми Республикаса канму власьт органъяс, Коми Республикаса мукӧд канму орган (водзӧ лӧсялӧмӧн – меставывса асвеськӧдлан орган, канму орган) аслас кӧсйӧм серти либӧ награда сетны вӧзйысь организацияса коллективлӧн ходатайство подув вылын (водзӧ – награда сетны вӧзйысьяс).
4. Йӧзлы, кодъяслӧн эмӧсь вештытӧм дисциплинарнӧя мыждӧмъяс, либӧ кодъяслӧн эм вештытӧм либӧ бырӧдтӧм судимосьт, либӧ кодъяс серти панӧма уголовнӧй делӧ либӧ нуӧдӧны служебнӧй прӧверка, Уджвывса геройлысь нимсӧ оз сетны.
5. Йӧзлы, кодъяслы вӧзйӧны сетны Уджвывса геройлысь нимъяс, награда сетны (ошкыны) вӧзъян награднӧй листсӧ оформитӧны награда сетны вӧзйысьяс «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧд дорӧ 26 №-а содтӧдын индӧм 1 №-а форма серти (водзӧ – награднӧй лист). Награднӧй листсӧ гижӧны печатнӧя, сэні оз позь вӧчны торксьылӧмъяс да веськӧдӧмъяс.
Награднӧй листын мортлӧн характеристикаын, кодлы вӧзйӧны сетны Уджвывса геройлысь ним, петкӧдлӧны сылысь заслугаяссӧ, уджӧ либӧ службаӧ сыӧн пай пуктӧмсӧ да сылысь стӧч шедӧдӧмторъяссӧ да мукӧд тӧдмӧг, кутшӧмъяс сетӧны позянлун подулалӧмӧн донъявны индӧм мортлысь Коми Республикаӧс социальнӧя, экономическӧя, политическӧя да культурнӧя сӧвмӧдан, Айму доръян да канмулысь видзчысянлунсӧ могмӧдан могъяс збыльмӧдӧмӧ пай пуктӧмсӧ, мукӧд шедӧдӧмторсӧ.
Награда сетны вӧзйысьяс асьныс кывкутӧны награднӧй листын гижӧм тӧдмӧгъяслӧн стӧчлун да збыльлун вӧсна.
6. Организацияясса директоръяслӧн сӧветъясӧн веськӧдлысьяслы, юрнуӧдысьяслы, найӧс вежысьяслы, медыджыд экономистъяслы да юралысь бухгалтеръяслы Уджвывса геройлысь ним сетны вӧзъян награднӧй лист дорӧ содтӧны;
1) став тшупӧда сьӧмкудйӧ организацияӧн вот мынтӧм йылысь вот органысь справка;
2) справка сы йылысь, мый организациялӧн уджалысьяс водзын удждон мынтӧм серти уджйӧзыс абу;
3) организациялӧн бӧръя 3 воысь финансово-экономическӧй петкӧдласъяслӧн динамика йылысь справка.
7. Награднӧй листын лӧсялана гижӧдъясӧн оформитӧны Коми Республикаын муниципальнӧй районлӧн, муниципальнӧй кытшлӧн либӧ кар кытшлӧн меставывса администрацияса, Коми Республикалӧн олӧмӧ пӧртысь власьт органса юралысьлӧн (юрнуӧдысьлӧн) сӧгласуйтӧмъяс мортлӧн, кодлы вӧзйӧны сетны Уджвывса геройлысь ним, удж юкӧнлы лӧсялӧм серти.
8. Меставывса асвеськӧдлан органъяс, канму органъяс ӧнія волӧн рака тӧлысь 1 лунысь оз сёрджык сетӧны Уджвывса геройлысь ним сетны вӧзйӧмсӧ (Коми Республикаса Юралысьлӧн ним вылӧ письмӧӧн) тайӧ Пӧрадоклӧн да условиеяслӧн 6 пунктын индӧм награднӧй лист да справкаяс содтӧмӧн (организацияясса  директоръяслӧн сӧветъясӧн веськӧдлысьяслы, юрнуӧдысьяслы, найӧс вежысьяслы, медыджыд экономистъяслы да юралысь бухгалтеръяслы Уджвывса геройлысь ним сетны вӧзйигӧн) (водзӧ – награднӧй документъяс) Коми Республикаса Юралысьлӧн Администрацияӧ (водзӧ – Администрация).
9. Администрация видлалӧ награднӧй документъяссӧ налӧн воан лунсянь 20 лун чӧжӧн.
10. Награднӧй документъяс видлалӧм бӧрын Администрация тайӧ Пӧрадоклӧн да условиеяслӧн 9 пунктын индӧм кадколастӧ бӧр сетӧ награднӧй документъяссӧ меставывса асвеськӧдлан органӧ, канму органӧ бӧр сетан помкаяссӧ индӧмӧн сэк, кор:
1) урчитӧма, мый Уджвывса геройлысь ним сетны вӧзйӧм мортлӧн награднӧй документъясын тӧдмӧгъясыс абу стӧчӧсь;
2) кувсьӧма Уджвывса геройлысь ним сетны вӧзйӧм мортыс;
3) награднӧй документъясыс оз лӧсявны тайӧ Пӧрадоклӧн да условиеяслӧн 5-7 пунктъяслӧн корӧмъяслы;
4) награднӧй документъяссӧ сетӧма тайӧ Пӧрадоклӧн да условиеяслӧн 8 пунктын индӧм кадколастысь сёрджык;
5) Уджвывса геройлысь ним сетны вӧзйӧм мортлӧн эмӧсь  вештытӧм дисциплинарнӧя мыждӧмъяс, либӧ вештытӧм либӧ бырӧдтӧм судимосьт либӧ сы серти панӧма уголовнӧй делӧ либӧ служебнӧй прӧверка.
11. Меставывса асвеськӧдлан орган, канму орган вермӧ выль пӧв сетны Администрацияӧ награднӧй документъяссӧ тайӧ Пӧрадоклӧн 10 пунктса 1 да 3 пунктувъясын индӧм бӧр сетан помкаяссӧ бырӧдӧм бӧрын тайӧ Пӧрадоклӧн да условиеяслӧн 8 пунктын индӧм кадколастысь оз сёрджык.
12. Сэк, кор Администрацияын награднӧй документъяс видлалан периодӧ вежсьӧны Уджвывса геройлысь ним сетны вӧзйӧм мортлӧн биографиякӧд йитчӧм тӧдмӧгъясыс (мӧд чинӧ индӧм, уджысь мездӧм, ов вежӧм, оланін вежӧм, сылӧн кувсьӧм да мукӧдтор), а сідзжӧ сэк, кор тайӧ мортлы индӧма дисциплинарнӧя мыждӧм либӧ сы серти панӧма уголовнӧй делӧ либӧ служебнӧй прӧверка, меставывса асвеськӧдлан органлы, канму органлы да (либӧ) награда сетны вӧзйысьлы дзик пыр колӧ гижӧмӧн юӧртны та йылысь Администрацияӧ (письмӧ, факсимильнӧй юӧр да мукӧдтор) тайӧ пунктын индӧм лоӧмторъяссӧ эскӧдысь документъяс сетӧмӧн. 
13. Сэк, кор тайӧ Пӧрадоклӧн да условиеяслӧн 10 пунктӧн урчитӧм награднӧй документъяссӧ бӧр сетан помкаясыс абуӧсь, награднӧй документъяссӧ Коми Республикаса Юралысьӧн найӧс видлавтӧдз видлалӧ Коми Республикаса наградаяс серти комиссия (водзӧ – Комиссия) Администрацияӧ налӧн воан лунсянь 45 лун чӧжӧн Коми Республикаса наградаяс серти комиссия йылысь положениеӧн урчитӧм пӧрадокын, кутшӧмӧс вынсьӧдӧма «Коми Республикаса наградаяс серти комиссия да Коми Республикаса Юралысьлысь ӧткымын индӧд вынтӧмӧн лыддьӧм йылысь» Коми Республикаса Юралысьлӧн 2019 во тӧвшӧр тӧлысь 31 лунся 6 №-а Индӧдӧн (2 №-а содтӧд).
14. Комиссия примитӧ Уджвывса геройлысь ним мортлы сетӧм йылысь либӧ награда сикассӧ вежӧм йылысь, кутшӧмӧс вӧзйӧма сетны мортлы, Уджвывса геройлысь ним сетны вӧзйӧмын ӧткажитӧм йылысь Коми Республикаса Юралысьлы вӧзйӧм йылысь подулалӧм помшуӧм.
15. Сэк, кор Комиссия примитӧ Уджвывса Геройлысь ним мортлы сетӧм либӧ награда сикассӧ вежӧм йылысь помшуӧм, кутшӧмӧс вӧзйӧма сетны мортлы, Комиссияса заседаниелӧн сёрнигижӧд подув вылын Комиссияса секретар дасьтӧ лӧсялана Коми Республикаса Юралысьлысь индӧд бала либӧ Коми Республикаса Юралысьлысь тшӧктӧм бала (награда либӧ ошкӧм сикаскӧд йитӧдын), кутшӧмӧс сетӧ Комиссияӧн веськӧдлысь Коми Республикаса Юралысьлы видлалӧм вылӧ Коми Республикаса Юралысьлӧн Уджаланарт серти.
16. Сэк, кор Комиссия примитӧма Уджвывса геройлысь ним сетны вӧзйӧмын ӧткажитӧм йылысь помшуӧм, Администрация татшӧм помшуӧм примитан лунсянь 14 лун чӧжӧн гижӧмӧн юӧртӧ та йылысь меставывса асвеськӧдлан органӧ, канму органӧ ӧткажитан помкаяссӧ индӧмӧн да бӧр сетӧ награднӧй документъяссӧ.
17. Уджвывса геройлысь ним сетӧм йылысь лэдзӧны Коми Республикаса Юралысьлысь индӧд, кутшӧмӧс колӧ официальнӧя публикуйтны.
18. «Коми Республикаса уджвывса герой» морӧсвывса пассӧ да Уджвывса геройлысь ним сетӧм йылысь эскӧданпассӧ (водзӧ – Уджвывса геройлысь ним сетӧм йылысь документъяс) кыпыда сетӧ Коми Республикаса Юралысь либӧ сылӧн тшӧктӧм серти да сылӧн нимсянь мӧд морт награда сетӧм мортлы аслыс Коми Республикаса Юралысьлысь индӧд лэдзӧмсянь 60 лунысь оз сёрджык.
Сэк, кор Уджвывса геройлысь ним сетӧм йылысь документъяссӧ тайӧ пунктса медводдза абзацын индӧм кадколастӧ сетны позянлуныс абу, йӧз, кодъяслы тшӧктӧма сетны Уджвывса геройлысь ним сетӧм йылысь документъяссӧ тайӧ пунктса медводдза абзацын индӧм кадколаст помасьӧм бӧрын мунысь лунсянь 10 лун чожӧн бӧр сетӧны найӧс Администрацияӧ помкаяссӧ индӧдӧмӧн, кутшӧмъяс вӧсна эз збыльмӧдны тшӧктӧмсӧ.
19. Уджвывса геройлысь ним сетӧм йылысь документъяс сетӧм йылысь лӧсьӧдӧны Коми Республикаса канму (мукӧд) награда сетӧм йылысь сёрнигижӧд «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧдлӧн 27 №-а содтӧдын индӧм форма серти.
Сёрнигижӧдсӧ кырымалӧ Уджвывса Геройлысь ним сетӧм йылысь документъяс сетысь морт, сійӧс вынсьӧдӧны печатьӧн да кырымалан лунсянь 7 лун чӧжӧн ыстӧны Администрацияӧ.
20. Сэк, кор Уджвывса геройлысь ним сетӧм вылӧ мортӧс вӧзйӧм могысь пыртӧм награднӧй документъясын аддзӧма, мый тӧдмӧгъясыс абу збыльӧсь, кутшӧмъяс вӧсна тайӧ мортсӧ награда сетны вӧзйӧмыс подулавтӧм, Коми Республикаса Юралысь Комиссиялӧн подулалӧм вӧзйӧм серти лэдзӧ тайӧ морт серти Уджвывса геройлысь ним сетӧм йылысь Коми Республикаса Юралысьлысь индӧдсӧ дугӧдӧм йылысь (Коми Республикаса Юралысьлӧн индӧдӧ вежсьӧм пыртӧм йылысь) индӧд.
«Коми Республикаса уджвывса герой» морӧсвывса пассӧ да Уджвывса геройлысь ним сетӧм йылысь эскӧданпассӧ, кутшӧмъясӧс сетӧма мортлы, код серти лэдзӧма награда сетӧмсӧ дугӧдӧм йылысь Коми Республикаса Юралысьлысь помшуӧм, колӧ бӧр сетны Комиссияӧ.
21. «Коми Республикаса уджвывса герой» морӧсвывса пас да (либӧ) Уджвывса геройлысь ним сетӧм йылысь эскӧданпас воштӧм дырйи Уджвывса геройлысь ним сетӧм йылысь документъяссӧ бӧр оз лӧсьӧдны. Та дырйи мортлы, кодлы сетӧма Уджвывса геройлысь ним, сылӧн аслас заявление подув вылын, кӧні индӧма Уджвывса геройлысь ним сетӧм йылысь документъяс воштан помкаяссӧ, Комиссияӧ татшӧм заявление воан лунсянь 30 лун чӧжӧн Комиссия сетӧ Комиссияӧн урчитӧм образец серти Уджвывса герой ним сетӧм йылысь справка.
22. Пырджык Уджвывса геройлысь нимсӧ сетӧны вонас 3-ысь абу унджык мортлы.
23. Уджвывса геройлысь нимсӧ сетӧны лӧсяна финансӧвӧй во вылӧ Коми Республикаса республиканскӧй сьӧмкудйын индӧм медшӧр могъяс вылӧ урчитӧм сьӧм мындаын.
ВЫНСЬӦДӦМА
Коми Республикаса Юралысьлӧн
2022 во урасьӧм тӧлысь 9 лунся 12 №-а Индӧдӧн
(3 №-а содтӧд)
«Коми Республикаса бать-мам слава» орден
да «Челядьӧс бура быдтӧмысь» Коми Республикаса медаль сетан
ПӦРАДОК ДА УСЛОВИЕЯС
1. Тайӧ Пӧрадокыс да условиеясыс ладмӧдӧны «Коми Республикаса бать-мам слава» орден да «Челядьӧс бура быдтӧмысь» Коми Республикаса медаль сетӧмкӧд йитчӧм юалӧмъяссӧ (водзӧ лӧсялӧмӧн – орден, медаль).
2. Орденсӧ, медальсӧ сетӧны ӧтчыдысь вонас да сійӧс сетӧны ода-кора тӧлысь 15 лунӧ – Семьялы сиӧм лунӧ.
3. Орденсӧ, медальсӧ вӧзйӧ сетны Коми Республикаса олӧмӧ пӧртысь власьт орган, коді збыльмӧдӧ олысьясӧс социальнӧя доръян юкӧнын канму удж, (водзӧ – олӧмӧ пӧртысь власьт орган) Коми Республикаын муниципальнӧй районлӧн, муниципальнӧй кытшлӧн либӧ кар кытшлӧн меставывса асвеськӧдлан органлӧн ходатайство подув вылын бать-мамлӧн (пи (ныв) пыдди босьтысьяслӧн) оланін серти (водзӧ – награда сетны вӧзйысьяс).
4. Йӧзлы, кодъяслӧн эмӧсь вештытӧм дисциплинарнӧя мыждӧмъяс, либӧ кодъяслӧн эм вештытӧм либӧ бырӧдтӧм судимосьт, либӧ кодъяс серти панӧма уголовнӧй делӧ либӧ нуӧдӧны служебнӧй прӧверка, медальсӧ, орденсӧ оз сетны.
5. Йӧзлы, кодъяслы вӧзйӧны сетны орден, медаль, «Коми Республикаса бать-мам слава» орден («Челядьӧс бура быдтӧмысь» Коми Республикаса медаль) сетны вӧзъян награднӧй листсӧ оформитӧ награда сетны вӧзйысь «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧд дорӧ 26 №-а содтӧдын индӧм 2 №-а форма серти (водзӧ – награднӧй лист). Награднӧй листсӧ гижӧны печатнӧя, сэні оз позь вӧчны торксьылӧмъяс да веськӧдӧмъяс.
Награда сетны вӧзйысьяс асьныс кывкутӧны награднӧй листын гижӧм тӧдмӧгъяслӧн стӧчлун да збыльлун вӧсна.
6. Награднӧй лист дорӧ содтӧны:
1) челядьӧс чужтӧм йылысь эскӧдангижӧдлысь копияяс, кутшӧмӧс вынсьӧдӧма урчитӧм пӧрадокын;
2) бать-мамлӧн (пи (ныв) пыдди босьтысьяслӧн) да 14 арӧсысь ыджыдджык челядьлӧн паспорт лист бокъяслысь копияяс (лист бокъяс, кӧні гижӧма ов, ним, вич, паспорт сетан кадпас, пасъянінлӧн инпас), кутшӧмъясӧс вынсьӧдӧма урчитӧм пӧрадокын;
3) ӧти либӧ унджык челядьӧс пи пыдди босьтӧм (ныв пыдди босьтӧм) дырйи – пи пыдди босьтӧм (ныв пыдди босьтӧм) йылысь эскӧдангижӧдъяслысь копияяс, кутшӧмъясӧс вынсьӧдӧма урчитӧм пӧрадокын;
4) коллегиальнӧй органлӧн помшуӧм, кодӧс муниципальнӧй районлӧн, муниципальнӧй кытшлӧн либӧ кар кытшлӧн Коми Республикаын меставывса асвеськӧдлан органӧн уполномочитӧма примитны орден, медаль бать-мамлы (пи (ныв) пыдди босьтысьлы) сетны вӧзйӧм йылысь помшуӧмъяс.
7. Награднӧй листын лӧсялана гижӧдӧн оформитӧны бать-мамлӧн (пи (ныв) пыдди босьтысьлӧн) оланін серти Коми Республикаса олысьясӧс социальнӧя могмӧдны уполномочитӧм учреждениеӧн юрнуӧдысьлысь сӧгласуйтӧмсӧ.
8. Орден, медаль сетны вӧзйӧмсӧ (Коми Республикаса Юралысьлӧн ним вылӧ письмӧӧн) тайӧ Пӧрадоклӧн да условиеяслӧн 6 пунктын индӧм награднӧй лист да документъяс содтӧмӧн (водзӧ – награднӧй документъяс)  олӧмӧ пӧртысь власьт орган сетӧ Коми Республикаса Юралысьлӧн Администрацияӧ (водзӧ – Администрация) ӧнія волӧн рака тӧлысь 1 лунысь оз сёрджык.
9. Администрация видлалӧ награднӧй документъяссӧ налӧн воан лунсянь 20 лун чӧжӧн.
10. Награднӧй документъяс видлалӧм бӧрын Администрация тайӧ Пӧрадоклӧн да условиеяслӧн 9 пунктын индӧм кадколастӧ бӧр сетӧ награднӧй документъяссӧ олӧмӧ пӧртысь органӧ бӧр сетан помкаяссӧ индӧмӧн сэк, кор:
1) урчитӧма, мый орден, медаль сетны вӧзйӧм йӧзлӧн награднӧй документъясын тӧдмӧгъясыс абу стӧчӧсь;
2) кувсьӧма орден, медаль сетны вӧзйӧм мортыс (абу тыр семьяын батьлы либӧ мамлы (пи (ныв) пыдди босьтысьлы) награда сетны вӧзйӧм дырйи);
3) награднӧй документъясыс оз лӧсявны тайӧ Пӧрадоклӧн да условиеяслӧн 5-7 пунктъяслӧн корӧмъяслы;
4) награднӧй документъяссӧ сетӧма тайӧ Пӧрадоклӧн да условиеяслӧн 8 пунктын индӧм кадколастысь сёрджык;
5) орден, медаль сетны вӧзйӧм мортлӧн эмӧсь  вештытӧм дисциплинарнӧя мыждӧмъяс, либӧ вештытӧм либӧ бырӧдтӧм судимосьт либӧ сы серти панӧма уголовнӧй делӧ либӧ служебнӧй прӧверка.
11. Олӧмӧ пӧртысь власьт орган вермӧ выль пӧв сетны Администрацияӧ награднӧй документъяссӧ тайӧ Пӧрадоклӧн 10 пунктса 1 да 3 пунктувъясын индӧм бӧр сетан помкаяссӧ бырӧдӧм бӧрын тайӧ Пӧрадоклӧн да условиеяслӧн 8 пунктын индӧм кадколастысь оз сёрджык.
12. Сэк, кор Администрацияын награднӧй документъяс видлалан периодӧ вежсьӧны орден, медаль сетны вӧзйӧм мортлӧн биографиякӧд йитӧм тӧдмӧгъясыс (мӧд чинӧ индӧм, уджысь мездӧм, ов вежӧм, оланін вежӧм, сылӧн кувсьӧм да мукӧдтор), а сідзжӧ сэк, кор тайӧ мортлы индӧма дисциплинарнӧя мыждӧм либӧ сы серти панӧма уголовнӧй делӧ либӧ служебнӧй прӧверка, олӧмӧ пӧртысь власьт органлы да (либӧ) награда сетны вӧзйысьлы дзик пыр колӧ гижӧмӧн юӧртны та йылысь Администрациялы (письмӧ, факсимильнӧй юӧр да мукӧдтор) тайӧ пунктын индӧм лоӧмторъяссӧ эскӧдысь документъяс сетӧмӧн.
13. Сэк, кор тайӧ Пӧрадоклӧн да условиеяслӧн 10 пунктӧн урчитӧм награднӧй документъяссӧ бӧр сетан помкаясыс абуӧсь, награднӧй документъяссӧ Коми Республикаса Юралысьӧн найӧс видлавтӧдз видлалӧ Коми Республикаса наградаяс серти комиссия (водзӧ – Комиссия) Администрацияӧ налӧн воан лунсянь 45 лун чӧжӧн Коми Республикаса наградаяс серти комиссия йылысь положениеӧн урчитӧм пӧрадокын, кутшӧмӧс вынсьӧдӧма «Коми Республикаса наградаяс серти комиссия да Коми Республикаса Юралысьлысь ӧткымын индӧд вынтӧмӧн лыддьӧм йылысь» Коми Республикаса Юралысьлӧн 2019 во тӧвшӧр тӧлысь 31 лунся 6 №-а Индӧдӧн (2 №-а содтӧд).
14. Комиссия примитӧ орден, медаль сетӧм йылысь либӧ награда сикассӧ вежӧм йылысь, кутшӧмӧс сетны вӧзйӧма мортӧс, либӧ орден, медаль сетны вӧзйӧмын ӧткажитӧм йылысь Коми Республикаса Юралысьлы вӧзйӧм йылысь подулалӧм помшуӧм. Комиссиялысь тайӧ пунктын индӧм помшуӧмъяссӧ оформитӧны Комиссияса заседаниелӧн сёрнигижӧдӧн.
15. Сэк, кор Комиссия примитӧ орден, медаль сетӧм либӧ награда сикассӧ вежӧм йылысь помшуӧм, кутшӧмӧс сетны вӧзйӧма мортлы, Комиссияса заседаниелӧн сёрнигижӧд подув вылын Комиссияса секретар дасьтӧ лӧсялана Коми Республикаса Юралысьлысь индӧд бала либӧ Коми Республикаса Юралысьлысь тшӧктӧм бала (награда либӧ ошкӧм сикаскӧд йитӧдын), кутшӧмӧс  Комиссияӧн веськӧдлысь сетӧ Коми Республикаса Юралысьлы видлалӧм вылӧ Коми Республикаса Юралысьлӧн Уджаланарт серти.
16. Сэк, кор Комиссия примитӧ орден, медаль сетны вӧзйӧмын ӧткажитӧм йылысь помшуӧм, Администрация татшӧм помшуӧм примитан лунсянь 14 лун чӧжӧн гижӧмӧн юӧртӧ та йылысь олӧмӧ пӧртысь власьт органӧ ӧткажитан помкаяссӧ индӧмӧн да бӧр сетӧ награднӧй документъяссӧ.
17. Орден, медаль сетӧм йылысь лэдзӧны Коми Республикаса Юралысьлысь индӧд, кутшӧмӧс колӧ официальнӧя публикуйтны.
18. Орденсӧ, медальсӧ да на дорӧ эскӧданпассӧ (водзӧ – орден, медаль сетӧм йылысь документъяс) кыпыда сетӧ Коми Республикаса Юралысь либӧ сылӧн тшӧктӧм серти да сылӧн нимсянь мӧд морт награда сетӧм мортлы аслыс Коми Республикаса Юралысьлысь индӧд лэдзӧмсянь 60 лунысь оз сёрджык.
Сэк, кор орден, медаль сетӧм йылысь документъяссӧ тайӧ пунктса медводдза абзацын индӧм кадколастӧ сетны позянлуныс абу, йӧз, кодъяслы тшӧктӧма сетны орден, медаль сетӧм йылысь документъяссӧ, тайӧ пунктса медводдза абзацын индӧм кадколаст помасьӧм бӧрын мунысь лунсянь 10 лун чожӧн бӧр сетӧны найӧс Администрацияӧ помкаяссӧ индӧдӧмӧн, кутшӧмъяс вӧсна эз збыльмӧдны тшӧктӧмсӧ.
19. Орден, медаль сетӧм йылысь документъяс сетӧм йылысь лӧсьӧдӧны Коми Республикаса канму (мукӧд) награда сетӧм йылысь сёрнигижӧд «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧдлӧн 27 №-а содтӧдын индӧм форма серти.
20. Сёрнигижӧдсӧ кырымалӧ орден, медаль сетӧм йылысь документъяс сетысь морт, сійӧс вынсьӧдӧны печатьӧн да кырымалан лунсянь 7 лун чӧжӧн ыстӧны Администрацияӧ.
21. Сэк, кор орден, медаль сетны мортӧс вӧзйӧм могысь пыртӧм награднӧй документъясын аддзӧма, мый тӧдмӧгъясыс абу збыльӧсь, кутшӧмъяс вӧсна тайӧ мортлы награда сетны вӧзйӧмыс подулавтӧм, Коми Республикаса Юралысь Комиссиялӧн подулалӧм вӧзйӧм серти лэдзӧ тайӧ морт серти орден, медаль сетӧм йылысь Коми Республикаса Юралысьлысь индӧдсӧ дугӧдӧм йылысь (Коми Республикаса Юралысьлӧн индӧдӧ вежсьӧм пыртӧм йылысь) индӧд.
Орденсӧ, медальсӧ да на дорӧ эскӧданпассӧ, кутшӧмъясӧс сетӧма йӧзлы, кодъяс серти лэдзӧма награда сетӧмсӧ дугӧдӧм йылысь Коми Республикаса Юралысьлысь помшуӧм, колӧ бӧр сетны Комиссияӧ.
22. Орденсӧ, медальсӧ да (либӧ) на дорӧ эскӧданпасъяссӧ воштӧм дырйи орден, медаль сетӧм йылысь документъяссӧ бӧр оз лӧсьӧдны. Та дырйи орден, медаль сетӧм мортлы, сылӧн аслас заявление подув вылын, кӧні индӧма орден, медаль сетӧм йылысь документъяс воштан помкаяссӧ, Комиссияӧ татшӧм заявление воан лунсянь 30 лун чӧжӧн Комиссия сетӧ Комиссияӧн урчитӧм образец серти орден, медаль сетӧм йылысь справка.
23. Пырджык орденсӧ сетӧны вонас 3-ысь оз унджык семьялы. Пырджык медальсӧ сетӧны вонас 10-ысь оз унджык семьялы.
24. Орденсӧ, медальсӧ сетӧны лӧсяна финансӧвӧй во вылӧ Коми Республикаса республиканскӧй сьӧмкудйын индӧм медшӧр могъяс вылӧ урчитӧм сьӧм мындаын.
ВЫНСЬӦДӦМА
Коми Республикаса Юралысьлӧн
2022 во урасьӧм тӧлысь 9 лунся 12 №-а Индӧдӧн
(4 №-а содтӧд)
Коми Республикаса почёт нимъяс сетан да 
Коми Республикаса почёт грамота сетан
ПӦРАДОК ДА УСЛОВИЕЯС
1. Тайӧ Пӧрадокыс да условиеясыс ладмӧдӧны «Коми Республикаса нимйӧза артист», «Коми Республикаса нимйӧза гижысь», «Коми Республикаса нимйӧза кывбуралысь», «Коми Республикаса нимйӧза серпасалысь», «Коми Республикаса нимӧдана уджалысь» Коми Республикаса почёт нимъяс сетӧмкӧд да Коми Республикаса почёт грамота сетӧмкӧд йитчӧм юалӧмъяссӧ (водзӧ – Коми Республикаса канму награда).
2. Коми Республикаын организацияяслӧн коллективъяс, меставывса асвеськӧдлан органъяс, Коми Республикаса канму власьт органъяс, Коми Республикаса мукӧд канму орган (водзӧ – награда сетны вӧзйысьяс) примитӧны Коми Республикаса канму награда сетны вӧзйӧм йылысь помшуӧмсӧ.
3. Йӧзлы, кодъяслӧн эмӧсь вештытӧм дисциплинарнӧя мыждӧмъяс, либӧ кодъяслӧн эм  вештытӧм либӧ бырӧдтӧм судимосьт, либӧ кодъяс серти панӧма уголовнӧй делӧ либӧ нуӧдӧны служебнӧй прӧверка, Коми Республикаса канму наградасӧ оз сетны.
4. Йӧзлы, кодъяслы вӧзйӧны сетны Коми Республикаса канму награда, награда сетны (ошкыны) вӧзъян награднӧй листсӧ оформитӧны награда сетны вӧзйысьяс «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧд дорӧ 26 №-а содтӧдын индӧм 1 №-а форма серти (водзӧ – награднӧй лист). Награднӧй листсӧ гижӧны печатнӧя, сэні оз позь вӧчны торксьылӧмъяс да веськӧдӧмъяс.
Награднӧй листын мортлӧн характеристикаын, кодлы вӧзйӧны сетны Коми Республикаса канму награда, петкӧдлӧны бӧръя 3 воысь абу этшаджык сылысь заслугаяссӧ, уджӧ либӧ службаӧ сылысь пай пуктӧмсӧ да стӧч шедӧдӧмторъяссӧ да мукӧд тӧдмӧг, кутшӧмъяс сетӧны позянлун подулалӧмӧн донъявны индӧм мортлысь Коми Республикаӧс социальнӧя, экономическӧя, политическӧя да культурнӧя сӧвмӧдан, Айму доръян да канмулысь видзчысянлунсӧ могмӧдан могъяс збыльмӧдӧмӧ пай пуктӧмсӧ, мукӧд шедӧдӧмторсӧ. 
Награднӧй листын юридическӧй кывкутысьлӧн (уджалан коллективлӧн) характеристикаын, кодлы вӧзйӧны сетны Коми Республикаса почёт грамота, петкӧдлӧны тайӧ юридическӧй кывкутысьлӧн (уджалан коллективлӧн) бӧръя 5 воысь удж, уджын либӧ службаын петкӧдласъясӧдз воӧдчӧм, Коми Республика да (либӧ) Коми Республикаын муниципальнӧй юкӧн сӧвмӧдӧмӧ пай пуктӧм, а сідзжӧ бурвӧчан либӧ йӧзлы тӧдчана мукӧд удж збыльмӧдӧм  йылысь тӧдмӧгъяссӧ.
Награда сетны вӧзйысьяс асьныс кывкутӧны награднӧй листын гижӧм тӧдмӧгъяслӧн стӧчлунысь да збыльлунысь.
5. Организацияясса директоръяслӧн сӧветъясӧн веськӧдлысьяслы, юрнуӧдысьяслы, найӧс вежысьяслы, медыджыд экономистъяслы да юралысь бухгалтеръяслы Коми Республикаса канму награда сетны вӧзъян награднӧй лист дорӧ содтӧны:
1) став тшупӧда сьӧмкудйӧ организацияӧн вот мынтӧм йылысь вот органысь справка;
2) справка сы йылысь, мый организациялӧн уджалысьяс водзын удждон мынтӧм серти уджйӧзыс абу;
3) организациялӧн бӧръя 3 воысь финансово-экономическӧй петкӧдласъяслӧн динамика йылысь справка.
6. Награднӧй листын лӧсялана гижӧдъясӧн оформитӧны Коми Республикаын муниципальнӧй районлӧн, муниципальнӧй кытшлӧн либӧ кар кытшлӧн меставывса администрацияса, Коми Республикалӧн олӧмӧ пӧртысь власьт органса юралысьлысь (юрнуӧдысьлысь) сӧгласуйтӧмъяссӧ мортлӧн, кодӧс вӧзйӧны сетны Коми Республикаса канму награда, удж отрасльлы лӧсялӧм серти.
7. Коми Республикаса канму награда сетны вӧзйӧмсӧ (Коми Республикаса Юралысьлӧн ним вылӧ письмӧӧн) тайӧ Пӧрадоклӧн да условиеяслӧн 5 пунктын индӧм награднӧй лист да справкаяс содтӧмӧн (организацияясса директоръяслӧн сӧветъясӧн веськӧдлысьяслы, юрнуӧдысьяслы, найӧс вежысьяслы, медыджыд экономистъяслы да юралысь бухгалтеръяслы  Коми  Республикаса канму награда сетны вӧзйигӧн) (водзӧ – награднӧй документъяс) сетӧны Коми Республикаса Юралысьлӧн Администрацияӧ (водзӧ – Администрация).
8. Награднӧй документъяссӧ Администрацияӧ сетӧ:
1) Коми Республикаса Каналан Сӧветӧн Веськӧдлысьӧс вежысьяс, Коми Республикаса Каналан Сӧветлӧн комитетъясӧн веськӧдлысьяс да найӧс вежысьяс, Коми Республикалӧн Каналан Сӧветса депутатъяс, Коми Республикаса Каналан Сӧветлӧн Аппаратӧн Юрнуӧдысь, Коми Республикаса видзӧдан-арталан палатаӧн Веськӧдлысь, Коми Республикаын морт инӧдъяс торъя дорйысь серти – Коми Республикаса Каналан Сӧветӧн Веськӧдлысь;
2) Коми Республикаса Веськӧдлан котырӧн Юрнуӧдысьӧс вежысьяс серти – Коми Республикаса Веськӧдлан котырӧн Юрнуӧдысь;
3) Коми Республикаса Веськӧдлан котырлӧн кипод улын уджалысь Коми Республикаса олӧмӧ пӧртысь власьт органъясӧн юрнуӧдысьяс серти – Коми Республикаса Веськӧдлан котырӧн Юрнуӧдысьӧс вежысь, коді курируйтӧ лӧсялана уджалан нырвизьсӧ;
4) Коми Республикаса министерствояслӧн ведомствоувса Коми Республикаса олӧмӧ пӧртысь власьт органъясӧн юрнуӧдысьяс серти – Коми Республикаса лӧсялана министерствоӧн юрнуӧдысь;
5) Коми Республикаса бӧрйысян комиссияӧ вына гӧлӧс инӧда пырысьяс, Коми Республикаын бӧрйысян мутас комиссияясӧн веськӧдлысьяс серти – Коми Республикаса бӧрйысян комиссияӧн веськӧдлысь;
6) Коми Республикаын меставывса асвеськӧдлан органъясын бӧрйӧм чинъясын уджалысь йӧз серти – Коми Республикаын муниципальнӧй юкӧнса лӧсялана бӧрйӧм органӧн веськӧдлысь;
7) экономикалӧн уна сикас отрасльын организацияясса юрнуӧдысьяс да уджалысьяс серти – Коми Республикаса лӧсялана олӧмӧ пӧртысь власьт органӧн юрнуӧдысь сійӧ  отрасль серти, кӧні уджалӧ мортыс, кодлы вӧзйӧны сетны Коми Республикаса канму награда;
8) муниципальнӧй служащӧйяс, ӧтйӧза ӧтувъясӧн юрнуӧдысьяс, асшӧр уджалан (ӧтйӧза) удж збыльмӧдысь йӧз, суйӧрсайса граждана серти – Коми Республикаын лӧсялана муниципальнӧй юкӧнса юралысь;
9) Коми Республикаса канму гражданскӧй служащӧйяс серти, тайӧ пунктса 4 пунктулын индӧм йӧз кындзи, Коми Республика мутасын меститчысь Коми Республикалӧн канму органъясса уджалысьяс серти – Коми Республикаса лӧсялана канму органӧн юрнуӧдысь.
Награда сетны вӧзйысь ачыс ыстӧ Администрацияӧ тайӧ пунктса 1 – 9 пунктувъясын индытӧм йӧз серти награднӧй документъяссӧ.
9. Администрация видлалӧ награднӧй документъяссӧ налӧн воан лунсянь 30 лун чӧжӧн.
10. Награднӧй документъяс видлалӧм бӧрын Администрация тайӧ Пӧрадоклӧн да условиеяслӧн 9 пунктын индӧм кадколастӧ бӧр сетӧ награднӧй документъяссӧ тайӧ Пӧрадоклӧн да условиеяслӧн 8 пунктса 1 – 9 пунктувъясын индӧм чина мортлы (водзӧ – чина морт), коді сетӧма награднӧй документъяссӧ, бӧр сетан помкаяссӧ индӧмӧн сэк, кор:
1) урчитӧма, мый Коми Республикаса канму награда сетны вӧзйӧм йӧзлӧн награднӧй документъясын тӧдмӧгъясыс абу стӧчӧсь;
2) кувсьӧма Коми Республикаса канму награда сетны вӧзйӧм мортыс;
3) награднӧй документъясыс оз лӧсявны тайӧ Пӧрадоклӧн да условиеяслӧн 4-8 пунктъяслӧн корӧмъяслы;
4) Коми Республикаса канму награда сетны вӧзйӧм мортлӧн эмӧсь вештытӧм дисциплинарнӧя мыждӧмъяс, либӧ вештытӧм либӧ бырӧдтӧм судимосьт либӧ сы серти панӧма уголовнӧй делӧ либӧ служебнӧй прӧверка.
11. Награда сетны вӧзйысь, награднӧй документъяссӧ сетысь чина морт вермӧ выль пӧв сетны Администрацияӧ награднӧй документъяссӧ тайӧ Пӧрадоклӧн да условиеяслӧн 10 пунктса 1 да 3 пунктувъясын индӧм бӧр сетан помкаяссӧ бырӧдӧм бӧрын.
12. Сэк, кор Администрацияын награднӧй документъяс видлалан периодӧ вежсьӧны Коми Республикаса канму награда сетны вӧзйӧм мортлӧн биографиякӧд йитчӧм тӧдмӧгъясыс (мӧд чинӧ индӧм, уджысь мездӧм, ов вежӧм, оланін вежӧм, сылӧн кувсьӧм да мукӧдтор), а сідзжӧ сэк, кор тайӧ мортлы индӧма дисциплинарнӧя мыждӧм либӧ сы серти панӧма уголовнӧй делӧ либӧ служебнӧй прӧверка, награда сетны вӧзйысьлы, награднӧй документъяссӧ сетысь чина мортлы дзик пыр  колӧ гижӧмӧн юӧртны та йылысь Администрацияӧ (письмӧ, факсимильнӧй юӧр да мукӧдтор) тайӧ пунктын индӧм лоӧмторъяссӧ эскӧдысь документъяс сетӧмӧн.
13. Сэк, кор тайӧ Пӧрадоклӧн да условиеяслӧн 10 пунктӧн урчитӧм награднӧй документъяссӧ бӧр сетан помкаясыс абуӧсь, награднӧй документъяссӧ Коми Республикаса Юралысьӧн найӧс видлавтӧдз видлалӧ Коми Республикаса наградаяс серти комиссия (водзӧ – Комиссия) Администрацияӧ налӧн воан лунсянь 60 лун чӧжӧн Коми Республикаса наградаяс серти комиссия йылысь положениеӧн урчитӧм пӧрадокын, кутшӧмӧс вынсьӧдӧма «Коми Республикаса наградаяс серти комиссия да Коми Республикаса Юралысьлысь ӧткымын индӧд вынтӧмӧн лыддьӧм йылысь» Коми Республикаса Юралысьлӧн 2019 во тӧвшӧр тӧлысь 31 лунся 6 №-а Индӧдӧн (2 №-а содтӧд).
14. Комиссия примитӧ Коми Республикаса канму награда сетӧм йылысь либӧ награда сикассӧ вежӧм йылысь, кутшӧмӧс сетны вӧзйӧма мортлы, либӧ Коми Республикаса канму награда сетны вӧзйӧмын ӧткажитӧм йылысь Коми Республикаса Юралысьлы вӧзйӧм йылысь подулалӧм помшуӧм. Комиссиялысь тайӧ пунктын индӧм помшуӧмъяссӧ оформитӧны Комиссияса заседаниелӧн сёрнигижӧдӧн.
15. Сэк, кор Комиссия примитӧма Коми Республикаса канму награда сетӧм либӧ награда сикассӧ вежӧм йылысь помшуӧм, кутшӧмӧс вӧзйӧма сетны мортлы, Комиссияса заседаниелӧн сёрнигижӧд подув вылын Комиссияса секретар дасьтӧ лӧсялана Коми Республикаса Юралысьлысь индӧд бала либӧ Коми Республикаса Юралысьлысь тшӧктӧм бала (награда либӧ ошкӧм сикаскӧд йитӧдын), кутшӧмӧс Комиссияӧн веськӧдлысь сетӧ Коми Республикаса Юралысьлы видлалӧм вылӧ Коми Республикаса Юралысьлӧн Уджаланарт серти.
16. Сэк, кор Комиссия примитӧма Коми Республикаса канму награда сетны вӧзйӧмын ӧткажитӧм йылысь помшуӧм, Администрация татшӧм помшуӧм примитан лунсянь 14 лун чӧжӧн гижӧмӧн юӧртӧ та йылысь награда сетны вӧзйысьлы, награднӧй документъяс сетысь чина мортлы ӧткажитан помкаяссӧ индӧмӧн да бӧр сетӧ награднӧй документъяссӧ.
17. Мортӧс, код серти Комиссия примитӧма Коми Республикаса канму награда сетны вӧзйӧмын ӧткажитӧм йылысь помшуӧм, Коми Республикаса канму награда позьӧ сетны вӧзйыны выль пӧв индӧм помшуӧм примитан лунсянь воысь оз водзджык.
18. Коми Республикаса канму наградаяс сетӧм йылысь лэдзӧны Коми Республикаса Юралысьлысь индӧд, кутшӧмӧс колӧ официальнӧя публикуйтны.
19. Коми Республикаса канму наградасӧ кыпыда сетӧ Коми Республикаса Юралысь либӧ сылӧн тшӧктӧм серти да сылӧн нимсянь мӧд морт награда сетӧм мортлы аслыс Коми Республикаса Юралысьлысь индӧд лэдзӧмсянь 60 лунысь оз сёрджык.
Юридическӧй кывкутысьлы (уджалысьяслы) Коми Республикаса почёт грамота сетӧм дырйи  индӧм наградасӧ сетӧны юридическӧй кывкутысьӧс (уджалысьясӧс) петкӧдлысьяслы.
Сэк, кор Коми Республикаса канму награда тайӧ пунктса медводдза абзацын индӧм кадколастӧ сетны позянлуныс абу, йӧз, кодъяслы тшӧктӧма сетны Коми Республикаса канму награда, тайӧ пунктса медводдза абзацын индӧм кадколаст помасьӧм бӧрын мунысь лунсянь 10 лун чожӧн бӧр сетӧны найӧс Администрацияӧ помкаяссӧ индӧдӧмӧн, кутшӧмъяс вӧсна эз збыльмӧдны тшӧктӧмсӧ.
20. Коми Республикаса канму награда сетӧм йылысь лӧсьӧдӧны Коми Республикаса канму (мукӧд) награда сетӧм йылысь сёрнигижӧд «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧдлӧн 27 №-а содтӧдын индӧм форма серти.
Сёрнигижӧдсӧ кырымалӧ Коми Республикаса канму награда сетысь морт, сійӧс вынсьӧдӧны печатьӧн да кырымалан лунсянь 7 лун чӧжӧн ыстӧны Администрацияӧ.
21. Сэк, кор юридическӧй кывкутысьлы (уджалысьяслы) Коми Республикаса канму награда сетны вӧзйӧм могысь сетӧм награднӧй документъясын аддзӧма, мый тӧдмӧгъясыс абу збыльӧсь, кутшӧмъяс вӧсна тайӧ мортлы, юридическӧй кывкутысьлы (уджалысьяслы) Коми Республикаса канму награда сетны вӧзйӧмыс подулавтӧм, Коми Республикаса Юралысь Комиссиялӧн подулалӧм вӧзйӧм серти лэдзӧ тайӧ морт, юридическӧй кывкутысь (уджалысьяс) серти Коми Республикаса канму награда сетӧм йылысь Коми Республикаса Юралысьлысь индӧдсӧ дугӧдӧм йылысь (Коми Республикаса Юралысьлӧн индӧдӧ вежсьӧм пыртӧм йылысь) индӧд.
Коми Республикаса канму наградасӧ, кутшӧмӧс сетӧма мортлы, юридическӧй кывкутысьлы (уджалысьяслы), кодъяс серти лэдзӧма награда сетӧмсӧ дугӧдӧм йылысь Коми Республикаса Юралысьлысь помшуӧм, колӧ бӧр сетны Комиссияӧ.
22. «Коми Республикаса нимӧдана уджалысь» морӧсвывса пас, «Коми Республика водзын торъя заслугаясысь» морӧсвывса пас да (либӧ) Коми Республикаса почёт ним сетӧм йылысь эскӧданпас, а сідзжӧ Коми Республикаса почёт грамоталысь бланоксӧ воштӧм дырйи Коми Республикаса индӧм канму наградаяссӧ да на дорӧ документъяссӧ бӧр оз лӧсьӧдны. Та дырйи Коми Республикаса канму награда сетӧм мортлы, юридическӧй кывкутысьлы (уджалысьяслы) мортлӧн аслас заявление (юридическӧй кывкутысьлӧн юрнуӧдысьлӧн заявление) подув вылын, кӧні индӧма Коми Республикаса канму награда да сы дорӧ документъяс воштан помкаяссӧ, Комиссияӧ татшӧм заявление воан лунсянь 30 лун чӧжӧн Комиссия сетӧ Комиссияӧн урчитӧм образец серти Коми Республикаса канму награда сетӧм йылысь справка.
23. Коми Республикаса канму наградасӧ сетӧны лӧсяна финансӧвӧй во вылӧ Коми Республикаса республиканскӧй сьӧмкудйын индӧм медшӧр могъяс вылӧ урчитӧм сьӧм мындаын.
ВЫНСЬӦДӦМА
Коми Республикаса Юралысьлӧн
2022 во урасьӧм тӧлысь 9 лунся 12 №-а Индӧдӧн
(5 №-а содтӧд)
Коми Республикаса нимъяс сетан, 
Коми Республикаса отличие пасъяс,
 «Коми Республикалӧн лача» Коми Республикаса пас сетан
ПӦРАДОК ДА УСЛОВИЕЯС
1. Тайӧ Пӧрадокыс да условиеясыс ладмӧдӧны Коми Республикаса нимъяс сетӧмкӧд, кутшӧмъясӧс индӧма «Коми Республикаын наградаяс да ошкӧмъяс йылысь» Коми Республикаса Оланпаслӧн 4 статьяса 1 пунктын, «Коми Республика водзын заслугаясысь», «Коми Республикалы зэв бура служитӧмысь», «Уджын повтӧмлун», «Добровольчество сӧвмӧдӧмӧ пай пуктӧмысь» отличие пасъяс, «Коми Республикалӧн лача» Коми Республикаса пас сетӧмкӧд йитчӧм юалӧмъяссӧ (водзӧ – Коми Республикалӧн мӧд награда).
2. «Коми Республикаын наградаяс да ошкӧмъяс йылысь» Коми Республикаса Оланпаслӧн 4 статьяса 1 пунктын индӧм нимъяссӧ сетӧны йӧзлы, сы лыдын пенсия вылӧ петӧмаяслы, кодъяс кывкутӧмӧн уджалісны лӧсялана удж юкӧнын 15 воысь эз этшаджык либӧ кодъяс пуктісны ыджыд пай Коми Республикаын лӧсялана удж юкӧнъяс сӧвмӧдӧмӧ:
1) «Коми Республикаса почёта архитектор» –  уджсикас серти архитекторъяслы Коми Республика мутасын ӧнія технологияясӧн вӧдитчӧмӧн архитектура комплексъяс, зданиеяс да сооружениеяс проектируйтӧмын да кыпӧдӧмын, культура памятникъяс воддза выйӧдз вайӧдӧм, архитектура да зодчество юкӧнын квалифицируйтӧм кадръяс велӧдӧмын да дасьтӧмын аслас заслугаясысь;
2) «Коми Республикаса почёта врач» – уджсикас серти уджалысь врачьяслы бурдӧдан да бурдӧдан-профилактическӧй отсӧг колана кадӧ сетӧмын, висьӧмъяссӧ тӧдмалан да наысь бурдӧдан выль методикаяс пыртӧмын да вӧдитчан методикаяс бурмӧдӧмын, кутшӧмъяс сетӧны позянлун чинтыны Коми Республикаса олысьяслысь висян да кувсян тшупӧдсӧ, вылыс тшупӧда уджсикас практическӧй бурдӧдан уджкӧд медицина юкӧнын окталуна котыртан да наука уджсӧ бура ӧтувтӧмын, медицина организацияяслы квалифицируйтӧм кадръяс велӧдӧмын да дасьтӧмын аслас заслугаясысь;
3) «Коми Республикаса почёта геолог» – геология организацияясын да наука учреждениеясын уджсикас серти уджалысьяслы мупытшкӧсса озырлун корсян-туялан производство сӧвмӧдӧмын, минерально-сырьевӧй база бурмӧдӧмын да мупытшкӧсса озырлун корсян-туялан уджын нырвизьяссӧ наука боксянь подулалӧмын, Коми Республика  мутасын мупытшкӧсса озырлунлысь куйлӧдъяс корсьӧмын, восьтӧмын да туялӧмын, Коми Республика мутасын мупытшкӧсса озырлун корсян-туялан удж нуӧдӧмын да мупытшкӧсса озырлун перйӧмын экология боксянь сӧстӧм технологияяс дасьтӧмын да пыртӧмын, мупытшкӧсса озырлун корсян-туялан отрасльлы квалифицируйтӧм кадръяс велӧдӧмын да дасьтӧмын аслас заслугаясысь;
4) «Коми Республикаса искусствоын почёта уджалысь» – уджсикас серти уджалысь архитекторъяслы, балетмейстеръяслы, дизайнеръяслы, драматургъяслы, искусство туялысьяслы, композиторъяслы, режиссёръяслы, хормейстеръяслы, серпасалысьяслы, творческӧй мастерскӧйясын уджалысьяслы да искусствоын мукӧд уджалысьлы вылыс художествоа образъяс, спектакльяс, кино- да телефильмъяс, концертнӧй, циркӧвӧй уджтасъяс, шылада, телевизионнӧй да радиопроизведениеяс, живопись, скульптура, графика да монументальнӧй искусство лӧсьӧдӧмын, кутшӧмъясӧс бура тӧдӧны йӧзкотырын, коми художествоа культура да искусство туялӧмын, видзӧмын, сӧвмӧдӧмын да йӧзӧс сыӧн паськыда тӧдмӧдӧмын, Коми Республика мутасын да сылӧн суйӧр сайын  йӧзлы тӧдчана концертъяс, спектакльяс, выставкаяс да мукӧд культура мероприятие котыртӧмӧ да нуӧдӧмӧ зіля пырӧдчӧмын, кутшӧмъяс йитчӧмаӧсь быдмысь войтырлысь лов сӧвмӧдӧмкӧд, коми культураӧн йӧзӧс  паськыда тӧдмӧдӧмын, творческӧй кадръяс велӧдӧмын да дасьтӧмын аслас заслугаясысь;
5) «Коми Республикаса наукаын почёта уджалысь» –  учёнӧйяслы наукаын да техникаын  уна сикас нырвизь дасьтӧмын, научнӧй разработкаяс да производствоын налысь бӧртасъяссӧ бура пыртӧмын да наӧн вӧдитчӧмын, Коми Республикаса да Россия Федерацияса вылыс тшупӧда велӧдан организацияясын наука-туялан удж сӧвмӧдӧмын да нуӧдӧмын студентъясӧс, аспирантъясӧс да том учёнӧйясӧс уджавны корӧмӧн, наука юкӧнын квалифицируйтӧм кадръяс велӧдӧмын да дасьтӧмын  заслугаясысь;
6) «Коми Республикаса почёта журналист» – йӧзӧс юӧртан средствоясса журналистъяслы да редакторъяслы гражданалысь социальнӧй кывкутӧм да зумыд гражданскӧй видзӧдлас артмӧдӧмын, Коми Республикаса да Россия Федерацияса ӧтйӧза, политическӧй, культурнӧй олӧмын лоӧмторъясӧн объективнӧя тӧдмӧдӧмын, Коми Республикаса олысьясӧс вежавидзӧмӧн овны велӧдан да налысь лов сӧвмӧдан донаторъяс видзӧмын да сӧвмӧдӧмын, журналистикаын авторскӧй стиль лӧсьӧдӧмын, журналистика юкӧнын квалифицируйтӧм кадръяс велӧдӧмын да дасьтӧмын аслас заслугаясысь;
7) «Коми Республикаса почёта лесовод» – вӧр овмӧс организацияясын, сы лыдын лесхозъясын, леспромхозъясын, вӧр комбинатъясын, вӧрса да вотӧс вайысь пуяс быдтысь питомникъясын, вӧр овмӧс котыртан да нуӧдан да вӧр овмӧс мукӧд организацияын уджсикас серти уджалысь специалистъяслы, вӧр видзан органъясын да организацияясын уджалысьяслы Коми Республика мутасын вӧр овмӧс сӧвмӧдӧмын, вӧр озырлун видзӧмын да рӧдмӧдӧмын, Коми Республика мутасын быдмӧгъяс, пемӧсъясӧс видзӧмын да экологияын сьӧкыд мытшӧдъяс разьӧмын, вӧр вӧдитан да вӧр-ва видзан отрасльлы квалифицируйтӧм кадръяс велӧдӧмын да дасьтӧмын заслугаясысь;
8) «Коми Республикаса почёта кӧр видзысь» – видз-му овмӧсын уджсикас серти уджалысьяслы, сы лыдын крестьяна, фермер овмӧсъясын уджалысьяслы, видз-му овмӧс производство котыртысьяслы Коми Республика мутасын кӧр юр лыдсӧ содтӧмын, кӧр видзан бур  ногтуя прӧдукция канмулы да олысьяслы вузалӧмын, кӧр видзан овмӧсъяслы квалифицируйтӧм кадръяс велӧдӧмын да дасьтӧмын заслугаясысь;
9) «Коми Республикаса горноруднӧй промышленносьтын почёта уджалысь» – из шом, кӧрт шом промышленносьт организацияясын уджсикас серти уджалысьяслы удж вӧчӧмын ыджыд петкӧдласъясӧдз воӧдчӧмын, наукаын выль шедӧдӧмторъясӧн вӧдитчӧмӧн из шом перъян да мупытшкӧсса озырлун перъян объектъяс стрӧитан водзӧ сӧвмысь технологияяс пыртӧмын, мупытшкӧсса озырлун перъян промышленносьтлы квалифицируйтӧм кадръяс велӧдӧмын да дасьтӧмын аслас заслугаясысь;
10) «Коми Республикаса туй отрасльын почёта уджалысь» – туй отрасльын уджсикас серти уджалысьяслы транспорт йитӧд котыртӧмсӧ бурмӧдӧмын, выль туй йитӧдъяс стрӧитӧмын да уджалан транспорт система выльмӧдӧмын, туй стрӧитан зэв бур ногтуя материалъяс ӧнія производство котыртӧмын, туй отрасльса организацияяслы квалифицируйтӧм кадръяс велӧдӧмын да дасьтӧмын аслас заслугаясысь;
11) «Коми Республикаса оланін да коммунальнӧй овмӧсын почёта уджалысь» – оланін да коммунальнӧй овмӧсса организацияясын уджсикас серти уджалысьяслы Коми Республикаса олысьяслы оланін уджӧдӧмын бур да ӧнія услугаяс ас кадӧ сетӧмын, коммунальнӧй овмӧслысь зумыда да бура уджалӧмсӧ, ва весалӧмсӧ да ваӧн могмӧдӧмсӧ, шоныд сетан службасӧ, оланін фонд биӧн могмӧдӧмсӧ да сійӧс видзӧмсӧ котыртӧмын, Коми Республикаса оланін да коммунальнӧй овмӧсын удж механизируйтан тшупӧдсӧ кыпӧдӧмын да сетан услугаяслысь окталунсӧ, ногтуйсӧ да экологичносьтсӧ кыпӧдӧмын отсалан автоматизируйтӧм ӧнія системаясӧн вӧдитчӧмын, вӧр-ва видзан мероприятиеяс нуӧдӧмын, Коми Республикаса олысьяслысь, налӧн оланінъяслысь да уджаланінъяслысь экология боксянь видзчысян шӧр нырвизьяс збыльмӧдӧмын, виччысьтӧмторъяслысь колясъяссӧ бырӧдӧмын, оланін да коммунальнӧй овмӧслы  квалифицируйтӧм кадръяс велӧдӧмын да дасьтӧмын  заслугаясысь;
12) «Коми Республикаса йӧзлысь дзоньвидзалун видзан юкӧнын почёта уджалысь» – клиническӧй, бурдӧдан да профилактическӧй, санитарно-профилактическӧй, санаторно-курортнӧй, инженерно-техническӧй, научнӧй, фармацевтическӧй и мукӧд медицина организацияясын уджсикас серти уджалысьяслы медицина боксянь зэв бура могмӧдӧмсӧ да медицина услугаяс сетӧмсӧ котыртӧмын, мый сетӧ позянлун ёна кыпӧдны Коми Республикаса олысьясӧс  висьӧмъясысь бурдӧдан, висьӧмъяссӧ тӧдмалан да наысь ӧлӧдан ногтуйсӧ да чинтыны олысьяслысь кувсян тшупӧдсӧ, регыдъя медицина отсӧг ӧдйӧ сетӧм серти зэв бур услугаяс сетӧмын, а сідзжӧ пациентъясӧс зэв бура стационарнӧя дӧзьӧритӧмын, йӧзлы тӧдчана висьӧмъясысь ӧлӧдан да йӧзлӧн дзоньвидзалун вылӧ лёка тӧдчысь привычкаяс бырӧдан мераяс бура збыльмӧдӧмын, республиканскӧй медицина учреждениеясын вылыс технологияа ӧнія медицина оборудование пыртӧмын, мый сетӧ позянлун ас кадӧ диагностируйтны да бурдӧдны висьӧмъясысь налӧн водз сӧвман стадияяс вылын, медицина организацияяслы квалифицируйтӧм кадръяс велӧдӧмын да дасьтӧмын  аслас заслугаясысь;
13) «Коми Республикаса культураын почёта уджалысь» –  культура, искусство, велӧдан, полиграфия, печать, кинематография, радио да телевидение юкӧнын уджалысь организацияясын уджсикас серти  уджалысьяслы, а сідзжӧ самодеятельнӧй творчествоӧ пырӧдчысьяслы да йӧзлы, кодъяс пырӧдчӧны культура да искусство организацияяслӧн уджӧ дон босьттӧг, Коми Республикаса да Россия Федерацияса культура сӧвмӧдӧмын да паськӧдӧмын, уна сикас войтырлысь культура да история озырлунсӧ видзӧмын, Коми Республикаса уна сикас войтырлысь культура да история озырлунсӧ видзан да содтан комплекснӧй мераяс дасьтӧмын да примитӧмын,  Коми Республикаса да Россия Федерацияса архив фондысь документъяс видзан, на серти канму учёт нуӧдан, найӧс чукӧртан да наӧн вӧдитчан уджын, культура да искусство юкӧнса организацияяслы квалифицируйтӧм кадръяс велӧдӧмын да дасьтӧмын  заслугаясысь;
14) «Коми Республикаса кокни промышленносьтын почёта уджалысь» – текстильнӧй да кокни промышленносьтын уджсикас серти уджалысьяслы производственнӧй могъяс бура збыльмӧдӧмын, выль сикас прӧдукция дасьтӧмын да уджӧ пыртӧмын, уджаланног бурмӧдан да выльпыртан уджъяс збыльмӧдӧмын, кутшӧмъяс отсалӧны кыпӧдны уджалан ӧдсӧ, а сідзжӧ энергия видзӧмсӧ ёна чинтӧмӧн, уджалан ӧдсӧ да вӧр-ва видзан тшупӧдсӧ кыпӧдӧмӧн зэв бура уджавны производстволы, Коми Республика мутасын вылыс технологияа  ӧнія оборудованиеӧн вӧдитчӧмӧн текстильнӧй да кокни промышленносьтлӧн бур ногтуя, экология боксянь сӧстӧм прӧдукциялысь выль производство лӧсьӧдӧмын, текстильнӧй да кокни промышленносьтлы квалифицируйтӧм кадръяс велӧдӧмын да дасьтӧмын аслас заслугаясысь;
15) «Коми Республикаса вӧр промышленносьтын почёта уджалысь» – вӧр, целлюлозно-бумажнӧй да пу обработайтан промышленносьтын уджсикас серти уджалысьяслы Коми Республикаса вӧр, целлюлозно-бумажнӧй да пу обработайтан промышленносьт вылыс технологияа ӧнія оборудованиеӧн вӧдитчӧмӧн сӧвмӧдӧмын, мый сетӧ позянлун кыпӧдны уджалан окталунсӧ, ёна чинтыны энергия видзӧмсӧ да кыпӧдны уджалан ӧдсӧ, уджаланног бурмӧдан да выльпыртан уджъяс збыльмӧдӧмын, мый отсалӧ ёна кыпӧдны вӧчан прӧдукциялысь ногтуйсӧ, а сідзжӧ чинтыны вӧр лэдзӧмысь да пу обработайтӧмысь шыбласъяссӧ, вӧр, целлюлозно-бумажнӧй да пу обработайтан промышленносьтлы квалифицируйтӧм кадръяс велӧдӧмын да дасьтӧмын заслугаясысь;
16) «Коми Республикаса мусир да биару промышленносьтын почёта уджалысь» – мусир да биару промышленносьт организацияясын, сы лыдын наука- туялан, технологическӧй да проектно-конструкторскӧй организацияясын, уджсикас серти уджалысь рабочӧйяслы, мастеръяслы, инженерно-техническӧй, наука да научно-педагогическӧй уджалысьяслы мусир да биару куйлӧдъяс аддзӧмын, бура туялӧмын да уджӧдӧмын, научно-техническӧй да экологическӧй уджтасъяс дасьтӧмын да збыльмӧдӧмын, мусир да биару проводъяс, мусир да биару перъян скважинаяс да платформаяс стрӧитӧмын, ӧнъяӧдӧмын да уджӧдӧмын вылыс технологияа ӧнія оборудованиеӧн вӧдитчӧмӧн, мый сетӧ позянлун кыпӧдны мусир да биару тыра куйлӧдъяс туялан окталунсӧ, могмӧдны мусир да биару дугдывтӧг нуӧм-вайӧмсӧ, ёна чинтыны энергия видзӧмсӧ да кыпӧдны уджалан ӧдсӧ, мусир да биару промышленносьтлы квалифицируйтӧм кадръяс велӧдӧмын да дасьтӧмын аслас заслугаясысь;
17) «Коми Республикаса велӧдан юкӧнын почёта уджалысь» – велӧдан системаса педагогика уджалысьяслы да мукӧд уджалысьлы педагогика уджын, наукаын да культураын ӧнія шедӧдӧмторъяскӧд йитӧдын велӧдан да быдтан-велӧдан уджъяссӧ котыртӧмын да бурмӧдӧмын тӧдчана вермӧмъясысь, мортӧс интеллектуальнӧя, культурнӧя да нравственнӧя сӧвмӧдӧмысь, велӧдан уджсӧ выль велӧдан технологияяс, велӧдан уджсӧ котыртан выль формаяс да методъяс пыртӧмысь, кутшӧмъяс могмӧдӧны велӧдчысьяслысь велӧдчан, физкультурнӧй, спортивнӧй, ӧтйӧза, научнӧй, научно-техническӧй, творческӧй, экспериментальнӧй да выльпыртан уджын вермӧмъяссӧ, велӧдчан да методика материалъяс дасьтӧмын вермӧмъясысь, челядьӧс велӧдӧмын да быдтӧм-велӧдӧмын пыр да зіля отсӧг сетӧмысь, велӧдан организацияяслысь материально-техническӧй база сӧвмӧдысь,  педагогическӧй и научно-педагогическӧй кадръяс дасьтӧмысь;
18) «Коми Республикаса пӧжарысь видзан охранаын почёта уджалысь» – пӧжарысь видзан охранаӧн веськӧдланінса, юкӧдувъясса, организацияясса да ӧтйӧза ӧтувъясса уджалысьяслы, кутшӧмъяс колӧны сы могысь, медым котыртны пӧжаръясысь ӧлӧдӧмсӧ да найӧс кусӧдӧмсӧ да нуӧдны аварияысь мездан налы индӧм уджъяссӧ, пӧжарысь видзчысянлунсӧ ёнмӧдӧмын заслугаясысь да Коми Республикаса олан пунктъясын да объектъясын пӧжарысь видзчысянлунсӧ могмӧдӧм серти ӧлӧдан уджъяс зіля нуӧдӧмысь, пӧжаръяс бура кусӧдігӧн да найӧс ас кадӧ бырӧдігӧн, налысь бӧртасъяс бырӧдігӧн воӧдчӧм бӧртасъясысь, да та дырйи смела да повтӧг уджалӧмысь, пӧжарысь видзчысян система лӧсьӧдӧм вылӧ веськӧдӧм наука разработкаясысь, пӧжарысь видзан охраналӧн могъяс вылӧ квалифицируйтӧм кадръяс велӧдӧмысь да дасьтӧмысь;
19) «Коми Республикаса связь да юӧр юкӧнын почёта уджалысь» – связь, йӧзӧс юӧртан средствоясын да юӧртан технологияясын уджсикас серти уджалысьяслы ӧнія связь средствояс, юӧр примитан да сетан средствояс сӧвмӧдӧмын да бурмӧдӧмын, ӧнія юӧртан средствояс да инженернӧй решениеяс сӧвмӧдӧмын да пыртӧмын, кутшӧмъясӧн вӧдитчӧны юӧр сетан средствояс лӧсьӧдӧмын да паськӧдӧмын; юӧр боксянь видзчысянлун кыпӧдӧмын; вылыс окталуна выль коммуникация  техникаӧн да связь сикасъяс дасьтӧмын да пыртӧмын, кутшӧмъяс сетӧны позянлун сетны потребительлы уна телекоммуникационнӧй услуга; олысьясӧс да организацияясӧс телекоммуникационнӧя могмӧдан ногтуйсӧ бурмӧдӧмын, Коми Республикаса  олысьясӧс да организацияясӧс олӧмлӧн став юкӧнын ас кадӧ сетан да объективнӧй юӧрӧн могмӧдӧмын, связь, юӧртан технологияяс да юӧр сетӧмсӧ сӧвмӧдан юкӧнъясын уджалысь организацияяслы квалифицируйтӧм кадръяс велӧдӧмын да дасьтӧмын аслас заслугаясысь;
20) «Коми Республикаса видз-му овмӧсын почёта уджалысь» – Коми Республикаса агропромышленнӧй комплексын уджсикас серти уджалысьяслы, сы лыдын крестьяна, фермер овмӧсъясын, наука-туялан учреждениеясын уджалысьяслы, урожай ыджда кыпӧдӧмын да видз-му овмӧс культура чукӧртӧмын, му вынсӧ, скӧтлысь да пӧткалысь продуктивносьтсӧ  кыпӧдӧмын, уджаланног бурмӧдан да выльпыртан удж збыльмӧдӧмын, мый отсалӧ энергия видзӧмсӧ ёна чинтӧмӧн, уджалан ӧд да вӧр-ва видзан тшупӧдсӧ кыпӧдӧмӧн производстволы зэв бура уджавны, ас кадӧ ӧлӧдан мераяс примитӧмын, кутшӧмъясӧс веськӧдӧма быдмӧгъяс, вотӧс вайысь пуяс, пемӧсъяс да пӧткаяс пӧвстын ёна паныдасьлысь висьӧмъяс бырӧдӧм вылӧ да вӧчан прӧдукциялысь лыд да ногтуй серти петкӧдласъяссӧ кыпӧдӧм вылӧ, научно-практическӧй туялӧмъяс нуӧдӧмын, кутшӧмъяслӧн бӧртасъясыс сетӧны позянлун ёна кыпӧдны Коми Республикаса агропромышленнӧй комплекслысь производительносьтсӧ, агропромышленнӧй комплекслы квалифицируйтӧм кадръяс велӧдӧмын да дасьтӧмын аслас заслугаясысь;
21) «Коми Республикаса олысьясӧс социальнӧя доръян юкӧнын почёта уджалысь» – социальнӧя доръян органъясын да учреждениеясын уджсикас серти уджалысьяслы гражданалы ас кадӧ да дугдывтӧг социальнӧй отсӧг сетӧмсӧ котыртӧмын, а сідзжӧ найӧс пенсияӧн могмӧдӧмсӧ котыртӧмын, мыччӧдъяслысь база пыр выльмӧдӧмын, кытчӧ пыртӧма йӧз йылысь юӧр, кодъяслы колӧ сетны канмусянь социальнӧй отсӧг, юӧр сетан ӧнія технологияяс дасьтӧмын да пыртӧмын, кутшӧмъяс сетӧны позянлун ёна кокньӧдны социальнӧй отсӧг босьтӧм вылӧ колана документъяс оформитӧмсӧ да ӧдйӧджык сетны сійӧс олысьяслы, пациентъясӧс зэв бура стационарнӧя дӧзьӧритӧмын, челядьлысь инӧдъяссӧ дорйӧмын, найӧс социальнӧя адаптируйтӧмын да йӧзлы буртор ваян уджӧ корӧмын отсӧг сетӧмын, организацияясын уджалысьяслысь инӧдъяссӧ дорйӧмын да уджалан инӧд да удж видзӧм серти нормаясӧ кутчысян мероприятиеяс нуӧдӧмын, Коми Республикаса олысьясӧс социальнӧя доръян органъяслы да учреждениеяслы квалифицируйтӧм кадръяс велӧдӧмын да дасьтӧмын аслас заслугаясысь;
22) «Коми Республикаса вузасян юкӧнын почёта уджалысь» – вузасян, вердан да услугаяс сетан юкӧнын эмбур сикасъяс серти учреждениеясын да организацияясын уджсикас серти уджалысьяслы вузасянінъяс сӧвмӧдӧмын, вузасян формаяс да методъяс бурмӧдӧмын, олысьясӧс вузӧсӧн могмӧдан бур культурасӧ могмӧдӧмын, вузасян, вердан да услугаяс сетан организацияяслы квалифицируйтӧм кадръяс велӧдӧмын да дасьтӧмын заслугаясысь;
23) «Коми Республикаса транспорт юкӧнын почёта уджалысь» – кӧрт туй, сынӧд, ва, автомашина да мукӧд сикас транспортын уджсикас серти уджалысьяслы Коми Республика мутасын ӧнія транспорт система сӧвмӧдӧмын, мый сетӧ позянлун кыпӧдны транспорт услугаяслысь ногтуйсӧ, Коми Республика мутасын ветлӧдлӧм да гӧгӧртас видзӧм серти видзчысянлунсӧ могмӧдӧмын, выль йитчан туйяс стрӧитӧмын да уджалысь транспорт инфраструктура выльмӧдӧмын, транспорт комплекслы квалифицируйтӧм кадръяс велӧдӧмын да дасьтӧмын заслугаясысь;
24) «Коми Республикаса вынйӧр сӧвмӧдан юкӧнын почёта уджалысь» – физкультурнӧй ӧтмунӧм котыртысьяслы, учёнӧйяслы да тренеръяслы, велӧдысьяслы, преподавательяслы, спорт организацияясын уджалысьяслы физическӧй культураӧ да спортӧ олысьясӧс кыскӧмысь, вынйӧр сӧвмӧдӧм, спорт да дзоньвидза оласногӧ кутчысьӧмсӧ йӧз пӧвстын паськӧдӧмын, торъя спорт школаясын челядьлы да томуловлы спорт да медвылыс вермӧмъяса спорт сӧвмӧдӧмын вынйӧр сӧвмӧдан да спорт юкӧнын уджалысь организацияяслы квалифицируйтӧм кадръяс велӧдӧмын да дасьтӧмын аслас заслугаясысь;
25) «Коми Республикаса почёта стрӧитчысь» –  стрӧитчан, производственнӧй, конструкторскӧй да наука- туялан организацияясын, а сідзжӧ стрӧитчан материалъяс серти промышленносьтса организацияясын инженерно-техническӧй уджалысьяслы да стрӧитчан специальносьта рабочӧйяслы зэв бур ногтуя зданиеяс да сооружениеяс стрӧитӧмын, выль стрӧитан технологияяс да материалъяс дасьтӧмын, пыртӧмын да наӧн вӧдитчӧмын, зэв бур ногтуя социальнӧй оланін стрӧитӧм да важ оланін фонд выльмӧдӧм серти ыджыд проектъяс збыльмӧдӧмын, стрӧитчан промышленносьтлы да стрӧитчан материалъяс серти промышленносьтлы квалифицируйтӧм кадръяс велӧдӧмын да дасьтӧмын аслас заслугаясысь;
26) «Коми Республикаса почёта тренер» –  тренеръяслы торъя спорт школаясын, спорт школаясын, содтӧд тӧдӧмлун сетан мукӧд учреждениеын да вынйӧр сӧвмӧдан да спорт нырвизя ӧтйӧза организацияясын челядьлы да томуловлы спорт да медвылыс вермӧмъяса спорт сӧвмӧдӧмын, Коми Республикаса уна сикас спорт сикасъяс серти спортивнӧй сборнӧй командаясӧс дасьтӧмын, вынйӧр сӧвмӧдан да спорт юкӧнын уджалысь организацияяслы квалифицируйтӧм кадръяс велӧдӧмын да дасьтӧмын аслас заслугаясысь;
27) «Коми Республикаса почёта велӧдысь» –  общеобразовательнӧй да уджсикасӧ велӧдан организацияясса велӧдысьяслы да преподавательяслы педагогика уджын, мый сетӧ позянлун велӧдчысьяслы босьтны бур ногтуя ӧтувъя тӧдӧмлун, уджсикасын шӧр тшупӧда тӧдӧмлун, дінмуса, ставроссияса да войтыркостса олимпиадаясын вермысьясӧс да призёръясӧс дасьтӧмын, велӧдан уджсӧ наука да методика да методология боксянь бурмӧдӧмын, выльпыртан велӧдан да методика пособиеяс, уджтасъяс да авторскӧй методикаяс лӧсьӧдӧмын заслугаясысь;
28) «Коми Республикаса почёта шахтёр» – из шом промышленносьтса организацияясын уджсикас серти  рабочӧйяслы, мастеръяслы, инженерно-техническӧй да наука уджалысьяслы из шом перъян, бурмӧдан производствоясын уджалан ӧд серти, уджъяс нуӧдігӧн вӧр-ва видзан да видзчысянлун тшупӧд серти ыджыд петкӧдласъясӧдз воӧдчӧмын, уджаланног бурмӧдан да выльпыртан удж збыльмӧдӧмын, мый отсалӧ бурмӧдны из шом перъян прӧдукциялысь ногтуйсӧ, а сідзжӧ чинтыны энергия видзӧмсӧ, мупытшкӧсса озырлун да из шом перъян отрасльлы квалифицируйтӧм кадръяс велӧдӧмын да дасьтӧмын аслас заслугаясысь;
29) «Коми Республикаса почёта эколог» –  вӧр-ва видзан организацияясын, наука-туялан, проектнӧй, технологическӧй да производственнӧй организацияясын уджсикас серти уджалысьяслы вӧр-ва да биологическӧй озырлун видзӧмын да содтӧмын, этша шыбласа да шыбластӧм ӧнія производственнӧй технологияяс да сӧстӧммӧдан комплексъяс дасьтӧмын да пыртӧмын, кутшӧмъяс отсӧгӧн чинас гӧгӧртасӧ няйтчӧдысь веществояслӧн петӧмыс, экосистема кыпӧдӧмын, вӧр-ва видзан торъя зонаяс да заповедникъяс, а сідзжӧ быдмӧгъяслысь да пемӧсъяслысь торъя сикасъяс дорйӧмын да видзӧмын, экология юкӧнын квалифицируйтӧм кадръяс велӧдӧмын да дасьтӧмын заслугаясысь;
30) «Коми Республикаса почёта экономист» –  экономика да сьӧм овмӧс удж юкӧнын уджсикас серти специалистъяслы овмӧс нуӧдӧмын водзӧ сӧвмысь выль формаяс да методъяс дасьтӧмын да пыртӧмын, Коми Республикаса сьӧм овмӧс система бурмӧдӧмын, канму сьӧм овмӧсӧн да сьӧмкудйысь ӧтдор канму фондъясса сьӧмӧн вӧдитчӧмсӧ бурмӧдӧмын, йӧзкотырын финансӧвӧй тӧдӧмлунъяс кыпӧдӧмын да Коми Республикаса экономика сӧвмӧдӧм вылӧ гражданалысь прӧст сьӧм кыскӧмын, экономическӧй наука сӧвмӧдӧмын, экономика да сьӧм овмӧс юкӧнын квалифицируйтӧм кадръяс велӧдӧмын да дасьтӧмын аслас заслугаясысь;
